
TIISO EA BOSUPA

 Kea u leboha, moena. E re re sa eme, ha re rapeleng.
2 Molimo o Matlaohle, moqali oa Bophelo, le moabi oa 
tsohle tse molemo, lineo tsa moea, ruri re motlotlo joale ka 
nako e bokoang ena, e tsoileng ka mahetla, ea bolekane ka 
pela Sefahleho sa Hao; e hloma mokolokotoane oa sehlooho 
maphelong a rōna, Morena, ha re sa tla lebala nako eo, ho 
sa tsotelehe leha re ka lula halelele hakae. ’Me rea rapela, 
Molimo, hore bosiung bona bo phethelang…Re ntse re beile 
Lengolo leihlo, ka letsatsi le qetellang mokete, Jesu a ema hara 
bona a meketsa, “Ekare ha e mong a nyoriloe, a tle ho ’Na!” 
’Me kea rapela, Ntate oa Leholimō, ho be joalo hape bosiung 
bona, re ke re utloe Puo ea Morena oa rōna e re hoehlang, ho 
re memela tšebetsong ho Eèna, metsamao e haufi. Re ikutloa 
re se re utloile Puo ea Hae, pulong ea Litiiso tsena, e bua e 
tlaleha lena e le letsatsi la ho qetela, ’me nako e atametse. Aba 
mahlohonolo ana ao re a kopang, Ntate, ka Lebitso la Jesu 
Kreste, le bakeng sa khanya ea Hae. Amen.
 Lulang fatše.
3 Ke rata ho eketsa sena, ho bolela, hara litšebeletso tsohle 
tseo nkileng ka li tšoara bophelong ba ka, ke kholoa veke 
ena ebile nako e tlotlehang ho fetisa bophelong ba ka bohle 
litšebeletsong. Ho sa tsotelehe seo ke…Ke bone ho etsoa 
mehlolo e meholo, ehlile, pele, le litšebeletso tsa pholiso, 
feela ena e hlola hoo. Ebile e ’ngoe ea linako tsa litonana, 
mekolokotoane ea bophelo ba ka, ke ho ba mona. Le ho bona 
tabernakele e nyenyane e ipha tšobotsi e fapaneng ena; e seng 
hoo feela, empa le bokahare le bona ho ipha tšobotsi e fapaneng!
4 ’Me, joale, ke botsitse Billy; o ile a lieha haholo, ho tla 
ntata. O tlalehile ho kolobelitsoe sehlopha se seng. Etsoe, 
ba tla tlola makholo, vekeng ena, a batho ba kolobelitsoeng 
ka Lebitso la Morena oa rōna Jesu Kreste. Ka hona, re a—re 
leboha haholo. ’Me Molimo a le hlohonolofatše!
5 ’Me, joale, ha u hloka lehae la kereke, mona rea u mema, ho 
tla kenela bolekane le rōna. Hopola feela hore kereke e butsoe. 
Ha re bolumeli bo hlophiloeng, ’me kea tšepa ebile ke kholoa e 
sa tl’o ba bolumeli bo hlophiloeng le ka mohla. Haese feela nqalo 
ea bolekane moo banna le basali, le bashanyana le banana, ba 
kopanang ba likile tafole Molimo, ho kenela bolekane ba likile 
Lentsoe, ’me lintho tsohle ke tsa rōna ka kopanelo.
6 Joale, ’me re na le molebeli ea khabane, monna oa Molimo 
oa makhonthe, ’me ke leboha hoo haholo. Haeba le hopola, 
pono, e ka ba selemo e fetile, ho itsoe Lijo li ne li bolokiloe 
tulong. ’Me ke hantle haholo. ’Me re a…

7 Re fumane tulo joale, e lekaneng, ea ditlelase tsa sekolo sa 
Sontaha, tsa lilemo tsohle, ’me ruri re ananela monyetla ona 
haholo. Ba bang ba boletse, khetlo le leng, hola ba ka thola 
ditlelase tsa sekolo sa Sontaha ho romela bana ba bona. Joale, 
lōna, ba li fumane joale. Ka hona, joale, le ka tla hantle la ba le 
rōna ha u se na kereke ea lehae.
8 Ehlile, haeba u tsamaea kereke e lokileng, ho reroa Evangeli, 
le joalo, khele, seo—seo ke sehlopha se seng feela sa rōna, u a 
bona, nqa e ’ngoe. Empa haeba u se na lehae, ’me u a…
9 Ha ke utloisisa ba ’maloa, ba kene ba etsoa likarolong tse 
ling tsa naha, ho fetola kereke ena lehae la bona. ’Me re hlile 
re le amohela mona Lentsoeng la Morena. ’Me kea hopola, 
kea kholoa, mohla ke ne ke tloha, ke le boleletse hore—hore 
litšebeletso, ho latela tsebo ea ka, li tla ba mona tabernakeleng.
10 Le joale ha ke tsebe sohle seo Morena a nkoetletseng 
sona hosasa. Ke e tšepetse letsohong la Hae, hase 
tumelo-khoela e itseng kapa ntho efe. Ke shebella feela, 
letsatsi ka letsatsi, ho isoa ke Eèna moo nka Mo sebeletsang 
ka botle ho feta. Mohla A qetileng ka ’na, joale ke tšepa A 
tla nkamohela Lapeng, ka khotso.
11 ’Me, joale, ke motlotlo haholo ka tšebelisano ea batho ba 
tabernakele. Kamoo Billy a mpoleletseng vekeng ena, hore, kea 
kholoa, lelapa lefe le lefe la tabernakele ena le amohetse motho 
ea itseng ha lona. Le butse, malapa a lōna le libaka, la kenya 
batho ba sa fumanang bolulo. Joale, tseo ke tsona liketso tsa 
Mokreste oa makhonthe. ’Me malapa a mang a khohlelitse 
motho mang le mang khoneng eo ba e khonang, ho lokisetsa 
batho bolulo.
12 Hobane, ena ebile nako e boima haholo, ka baka la sena, 
ho hlahile taba, mabapi le lefatše la lipapali, ntho e kang 
baseketebolo kapa ho hong, ’me—’me libaka li se li laelitsoe. 
Ho akha le sehlopha se seholo se tsoang…
13 Kea kholoa, kahara kerekana ena, nka re, disteiti tse 
batlileng ho ba mashopeli-robeli kapa tse mashotharo li 
emetsoe hantle kahara kereke ena, ho sa balloe linaha tse peli 
lisele, ka hona, le tsoseletso e nyenyane ena. Ka hona, ehlile e 
tlatsa sebaka sa setonana, ka boeona. Ho tseba ka…
14 Kajeno ke botsitse, batho ba itseng. Ke itse, “Ha ke 
utloisisa ba tsoang Jeffersonville ha ba kaalo, kahara kopano.”
15 Motho o buile, a re, “Ha re khone ho kena.” Be, ntho eo, e 
ne e le eona. Lebaka e ne e leo. Mapolesa a mang, le ba joalo, 
keha ba batlile ho etela kopano, empa ho itsoe, ho ntse ho 
qoqoa, ha thoe, ba tlile feela ha ba khona ho kena, ha tlala 
le pele ba kena kahare. Ekaba ba fumane nako ea bona pele, 
mohlomong, hamorao, ’me ha ba ka ba tla. Joale batho ba tsoa 
libakeng tse ling, ka hona re motlotlo haholo.

16 Joale, ha ke tsebe. Ho hlahlamang hona, e tla ba 
Literompeta tse Supileng, melaetseng e meng. Empa, kahara 
Litiiso, ho batla ho loheletsoe lintho tsohle. Mengoaha ea 
kereke e a theoha, ’me re e hlomsitse pele, etsoe ebile—etsoe 
ebile bohlokoa haholo, empa e…ea nako eo. Joale, pulo ea 
Litiiso e supa moo Kereke e habileng teng, le kamoo E fellang 
kateng. ’Me joale, ke nahana, Ntate oa Leholimō a re hauhetse 
haholo, ho re lumella ho bona seo re se tšoereng.
17 ’Me ke bua tjena, ha ke sheba lintlha tsa khale tseo 
nkileng ka li rera, lilemong tse ngata tse fetileng, ka kena 
feela ho bua seo ke se hopotseng se lokile, le ho tsoelepele. 
E ne e fapohile mocha hole. ’Me joale, Litiiso tseo tsohle tse 
’ne, mohlang oo ka li rera therong ea metsotso e ka bang 
mashopeli, kaofela ha eona. Bakalli ba lipere tse ’ne, ba 
Tšenolo, ka ba shoba bohle ka re, “Ho kene pere e ’ngoe 
e tšoeu,” ka re, “e ka ba e—e—e mongoaha o qalang. Pere e 
latelang e kene ka tlala,” le ho theoha joalo. Empa, khele, 
eare ha Lentsoe le hlile le manolla, keha E le bohole ba 
limaele tse lekholo le eona.
18 Ka hona, re tlameha ho ela hloko re shebelle. Mohlomong e 
ne e tlameha ho etsoa nakong ena. Mohlomong ho builoe lintho 
tse ngata, tseo batho ba bang ba sa li lumeleng. Empa kea 
lumela, mohla nako e khōlō e fihlang, ’me re kopana le Morena 
oa rōna, le tla fihlela hoba E ne e nèpile. Ehlile E—E—E joalo.
19 Joale, batho ba tsoang kantle ho motse, ba tsoa libakeng 
tse fapaneng ka mathoko, ba tsoa diseteiting le lichaba tse 
fapaneng, ke hlile ke ananela botšepehi ba lōna ho tsamaea 
sebaka se se lelele, ’me le jele matsatsi a lōna a phomolo. 
Ba bang ba bile ba hloka bolulo! Ke—ke tseba hoo, kaha ke 
thusitse ba bang ho fumana bolulo. Ba se na chelete ea lijo, 
kapa letho, ’me ka hona…’me ba tlile, leha ho le joalo, ba 
shebeletse se seng ho etsahala, se tlang ho e hlokomela. ’Me 
ka tumelo e kaalo, leha ba ka tlameha ho lula ba sa je, kapa 
ba hloka bolulo, ba batla ho tla utloa tseo, lintho tseo tse 
etsahalang, leha ho le joalo. Ehlile ke bona bohlabani boo, lea 
tseba. ’Me mang le mang o sebelitse dipheresente tse lekholo!
20 Ke kopane le sebare sa ka morao mane, e ne e le e—e…
meselara oa kereke, le joalo-joalo. ’Me ke ’moleletse kananelo 
ea ka mosebetsing oa hae. Ha ke e—e meselara, kapa ha ke 
tsebe letho ka eona. Empa ruri ke tseba khutlo e tsepameng 
khutlo-tsepa, le haeba e otlolohile ka toka.
21 ’Me o itse, “Ke tla u joetsa.” A re, “Ha ho mohla, ho hang, 
ho renneng kutloano e kaalo hara banna, ba sebetsang ’moho.”
22 Moena Wood, Moena Roberson, mang le mang o kentse 
seabo sa hae feela, le tsohle. Le moena ea—ea hlophisistseng 
melumo, e…Ke bua ka morero o holisang mantsoe le ntho 
eohle, kahara kereke. Ba itse, “Tsohle li sebelitse hantle feela.” 

Enere ha ba hloka letho, monna o se a itlhophile ho e phethisa. 
Ka hona ke…Molimo o hara lenaneo lohle. Ruri re lebohela 
sena haholo.
23 Liabi tse khōlō li ngata kahara kereke, tse thusitseng, 
joaloka Moena o rōna Dauch le Khaitseli Dauch ba lutseng 
mona, le ba bangata ba nehetseng ka botebo morerong 
ona. ’Me kea kholoa, ka nako e nèpahetseng, ha ba hloke 
lethonyana ebe le se le lefelloa. Ruri re lebohela seo haholo.
24 Le hopole, ke kereke ea lōna, hobane u mosebeletsi oa 
Kreste. ’Me e hahetsoe morero oo, monyako o buletsoeng 
ho hlahisa basebeletsi, le bakeng sa basebeletsi bao e seng 
e le basebeletsi ba Kreste, ho kena ho ikomosa hamonate 
bolekaneng ba Jesu Kreste. ’Me re batla ho le tsebisa hoba 
mang le mang o amohetsoe.
25 ’Me joale ha u utloa ka linako tse ling, tlasa nako ea 
tlōlō, ke batla ke haraka ke theolela kharetene holima 
mokhatlo, ha ke—ke e bolele khahlano le molisa oa hao, 
kapa khahlano le moena ofe, khaitseli, kahara kereke. 
Hobane, holima tsohle, Molimo o na le batho kahara 
mokhatlo o mong le o mong o leng teng. Empa ha A amohele 
mokhatlo; O amohela motho ka bomong kahara mokhatlo. 
’Me e…Ha e hloke mokhatlo.
26 Ka baka leo, batho ha ba ipofa ka mokhatlo, ha ba 
bone letho haese seo kereke eo e se buang, u a bona. ’Me ke 
hona ho arolang bolekane le ba bang, ’me ke tsamaiso e sa 
khahleng Molimo, ke temalo ea lefatše e sa kang ea reroa ke 
Molimo.
27 Ka baka leo, joale, ha ke bolele motho ofe. Katolike, 
Mojewishi, e ka bang eng, kapa—kapa Methodise, Baptise, 
Presbeteriene, mokhatlo ofe, ha ho mekhatlo ea letho, le—le 
ea sa ikamanyeng le malumeli a mekhatlo, le tsohle, Molimo o 
lulisitse bana ba Hae kantle mono. Ua bona? ’Me khafetsa ke 
lumela ba le kantle mono ka morero, ho chabisa Leseli, ho hula 
ba reriloeng pele hohle. ’Me—’me letsatsing le leholo leo, re tla 
bona ke hona, Kereke ea Morena Jesu Kreste e tla biletsoa ho 
ea—ho ea kopanong e khōlō sebakeng, ’me re tla nyoloha ho 
kopana le Eèna. ’Me ke—ke shebeletse hora eo.

 Joale, li ngata tse ka boleloang!
28 ’Me bosiung bona, qetellong, bosiung bo koalang, ka 
tloaelo, mang le mang o…Kahara tšebeletso ea pholiso, 
ke fumana, ho lutsoe tlasa litebello tsa lintho tse khōlō tse 
etsoang tšebeletsong ea pholiso, e ba hlahisetsa tsitsipano, 
methapo. ’Me hape ke fumana, ntho e tšoanang bosiung 
bona, motho mang le mang o tlasa tebello ea ho bona 
kamoo…’Me bosiu ka bong, ho bile joalo, mabapi le pulo ea 
Litiiso tseo.

29 Joale ke batla ho totobatsa sena ruri. Nako le nako, nako 
le nako enereha Litiiso tsena li hlahella; sohle seo nkileng ka 
se lumela ka Tsona, le ho se bala ka batho ba bang, se ne se le 
khahlano le se mphihletseng kahara phaposi.
30 ’Me kelello ea ka, nakong ena…Lebaka la ka ho tsoara 
tšebeletso eo ea pholiso hoseng hona, hobane kelello ea ka 
ea motho e suthela hole le kamoo ke nahanang kateng. Ke 
lekile ho lula kahara e—kahara phaposi e lihiloeng disheite, 
ho khantšitsoe. Lena ke letsatsi la borobeli. ’Me ha ke eso kene 
koloing ea ka, ho—ho ea nqa efe.
31 Ke ne ke tlamehike ho tsamaea le baena ba itseng, ho 
theohela bankeng, ho tekena linoutu le lintho, chelete le lintho 
tse alimiloeng kereke ena. Empa ke—empa ke khutlile hantle 
feela, ’me ka kena ho bala.
32 ’Me ntho e makatsang, ha ho motho ea buileng letho. Kapa, 
ka tloaelo, ba kokota, ba hula, le ka mathoko. Ha ho eso hlahe 
ntho le e ’ngoe. Ehlile ebile mohlolo.
33 Moo ke neng ke jela teng, ha Moena Wood. Ka tloaelo tulo 
eo e tletse makoloi. ’Me khetlong lena ba tla lula le batho ba 
fapaneng ba robeli kapa ba leshome, ’me ha ho a fihla le a 
mong oa bona.
34 Hape, hoseng hona, nke ke ka lebala hoseng hona, mohau 
oa Mopholosi oa rōna ho mohlanka oa Hae khathetseng, ea 
katlehileng. Ka nako, ha ke ne ke tšoanela ho arabela potso 
ea motho, ’me, ho latela kelello ea ka e khabane, ka hopola 
ke entse hantle. ’Me, hang feela, ea ka ke—ea ka e amohile 
ngoana ntho e itseng, ka ikutloa ke ahlolehile, ’me ke sa tsebe 
lebaka. ’Me ka nahana, mohlomong erekaha ke ne ke hatella 
ka matla ho finyella tšebeletso ea pholiso, ekaba motho e mong 
o ne a kula habohloko, ea tlamehang ho rapelloa hona hoo. 
’Me ka botsa letšoele. Metsotsong e ’maloa, ea senoloa. ’Me 
motho a re, “Na u ke ke ua bala ntho ea hao—ua bala sehlooho 
sa hao hape?” kapa ho hong. ’Me ka nako eo, ka thonaka 
sekhephechana sa pampiri ’me ka se bala hape, ho bona seo e 
se buileng. ’Me ka sheba Bukeng, ’me keha e fapane ka botlalo, 
potso eo ke neng ke e araba. Ua bona?
35 ’Me na nka le fetisetsa sena. Ha Mohlolo o kena, ke 
mohopolo oa Kreste. U hole hakana le kelello ea hao, ho 
fihlela, mohopolong oa hao, ke…Sena, uena…Ha ke…Le 
se ke la re ke leke ho e hlalosa, hobane ha ke khone. Ua bona? 
Nke ke ka khona. Ha ho motho ea ka khonang.
36 Monna eo o be a ka khona joang, eo ke Elia, a eme mono 
holima thaba, tlasa Sefahleho sa Molimo, ebe o theola mollo 
leholimōng, ’me ebe pula e tšoloha hantle ka morao ho mollo? 
’Me a ntano koala maholimō, pula ha ea ka ea na ka lilemo tse 
tharō le likhoeli tse tšeletseng, le ho khutla hantle a bitsa pula, 
ka lona letsatsi leo! ’Me tlasa tlolo eo, kamoo…Le ho tšoara 

baprista ba makholo a mane a ba bolaea; ’me a ntano balehela 
lefeelleng, a hooeletsa ho pholosa bophelo ba hae, tlasa thorèlo 
ea mosali a le mong. Ua bona? Jesebele, a ikana hoba o tla 
tlosa bophelo ba hae. Athe, Akabe le bohle ba ne ba le teng, 
ho bona Sefahleho sa Molimo ’me ho entsoe mohlolo o moholo. 
Ua bona, ntho ea hae…Moea o ne o mo tlohetse. Mohopolong 
oa hae oa tlhaho, a sa tsebe ho nahana, ua bona. A sa khone ho 
inahanela.
37 ’Me, le hopole, Lengeloi le kile la mo robatsa, la mo 
phomotsa. La mo tsosa, la mo nea linkhoana tse ’maloa; 
la boela la mo robatsa, la mo phomotsa; la nto boela le mo 
tsosa, le mo nea linkhoana tse ’maloa hape. ’Me ha re tsebe se 
etsehetseng ka monna eo, matsatsi a mashome a mane. Eaba o 
khohletsoa lehaheng, nqa e ’ngoe, ’me Molimo oa ’mitsa.
38 U se leke ho hlalosa Mohlolo oo. U ke ke ua khona. Ua bona? 
Ntho feela eo u ka e etsang, ke ho tsoelapele feela. ’Me ke leka 
ho itotobatsa kamoo nka khonang, empa ho tloha joale ke tla…
Kea kholoa nke ke ka hlola ke e leka hape. Le tla e lumela feela 
ruri, kapa che. ’Me kea…Le tla bona, hamorao, hobaneng.
 Joale, ke lekile ho tšepahala. Molimo o tseba seo.
39 ’Me potso eo hoseng hona. Ke ne ke leka ho e araba ka 
botšepehi boo ke bo tsebileng feela. Ke ile ka bala karolo 
ea pele feela ea temana, ’me e ne e le…e ka be e sa loka. 
Empa Moea o Halalelang, ka kutloisiso ea hobane ke…
kelello ea ka…Ua bona, sheba, matsatsing a mabeli kapa 
a mararō a fetileng, se etsahetseng. Ua bona, ke—ke bitsitse 
makholo a supileng…“likete tse supileng,” makholo a 
supileng. Hoseng hona, ke ile ka leka, eaba batho ba e 
tšoara, ua bona, ea supa hoba le ne le shebile. Joale, ntho e 
’ngoe, moo ke lekileng ho re “leeba,” ’me ka e bitsa konyana; 
empa ka e tšoara hang-hang. ’Me hape, mona, eo ke sa e 
tšoarang, Moea o Halalelang o ile oa khutla ’me ua mpiletsa 
ho eona.
40 Eo ke thasisetso e menahaneng habeli ho tlaleha lintho tsena 
li lokile. Lia…Molimo o e beile leihlo, ho bona hoba E lokile. 
Ke hantle. O batla joalo. O batla ho le tsebisa hobane Ke ’Nete.
41 Ke Eèna ea E romelang, hobane ehlile e ne e se…Ho ’na 
ebile thuto, hakaalo, ka ho lōna. ’Me ka hona re…Ke motlotlo 
haholo ka—ka—ka tsebo, ho tseba joale ka Morena, hora eo re 
phelang ho eona; ua bona, ho phela hantle nakong ea qetelo, 
pele Kereke e tsamaea. Joale feela…
42 Esale re bua, ka hona ha re kopeng mahlohonolo a Hae 
holima Lentsoe hape.
43 Ntata rōna ea Maholimōng, bosiu bo boholo boo ke bona 
bo a fihla, hora e khōlō eo ho hlahileng ntho e khōlō. Esale 
e teetse batho hare. ’Me, Ntate, kea rapela hore bosiung 

bona e tsebisoe, ntle ho seriti sa pelaelo, lipelong tsa batho le 
kelellong, ba tle ba tsebe hoba Molimo o sa lutse Teroneng, ’me 
O sa ntse a rata batho ba Hae.
44 ’Me ke hora eo, hora eo esale lefatše le labalabela ho 
bona, joale e a atamela, hobane le tsetselela topollo. Re bona 
dielemente tse itokisetsang ho e khutlisa. Re bona dielemente 
tse itokisetsang ho kenya Kereke ka pela Sefahleho sa Kreste. 
Re bona e—e Monyaluoa ea iphang sebopeho, ea aparang 
seaparo sa bohali, a itokisa. Re bona maseli a tšoelimang. Rea 
tseba re hoba re fihlile bofelong.
45 Joale, Ntate ea Maholimōng, ho tsoelapele ho joale ho 
rera, kapa ho ruta ka nthohali ena, ka ketsahalo e khōlō ena 
e hlahileng Khanyeng, lilemo tse batlileng li etsa likete tse 
peli tse fetileng, eaba e neoa moapostola e moholo ea ratoang, 
Johanne. ’Me re tla bua ka Eona bosiung bona. Lumella Moea 
o Halalelang ho ipontša joale ka Matla a Hae a maholo a 
tšenolo, hore A tle a re senolele seo A batlang ho re tsebisa 
sona, kamoo A entseng masiu a ’maloa a fetileng. Re inehela ho 
Uena, ’moho le Lentsoe, ka Lebitso la Jesu. Amen.
46 Joale, ha le batla ho phetla, mohlomong, Bibeleng tsa lōna. 
’Me ena ke temana e khutšoane feela, temana e le ’ngoe ea 
Lengolo. Empa, ke temana ea ho qetela, e fumanoa…Tiiso ea 
ho qetela, ke riatso.
 Joale, re ne re bua ka Tiiso ea Botšelela maobane bosiu.
47 Tiiso ea Pele, e leng ho tsebisoa ha antikreste. Nako ea hae 
e ile ea feta, ’me re bone kamoo a tsoileng kateng.
48 Kamoo Sebata se kileng sa tsebisoa, ka Matla a Molimo 
a tsoileng ’moho le matla a antikreste, ho a loantša! Ha ke 
kholoe potso e ka hlaha kelellong ea motho mabapi le eona.
49 Eaba rea fumana, hang ka mora moo, mongoaha oo oa 
kereke, Libata tseo tse tsoileng.
50 Ho feteng, ra fumana, eaba rea fetola, setšoantšo sohle 
mono, ha ho a hlola ho tsoile Libata. Ua bona? Empa, ea eba 
ho tsebisoa, ha ho tsoeloa pele, nako ea Matšoenyeho ka koana, 
ka mora ho falla ha Kereke.
51 Ea khohlelana le mengoaha ea kereke ka nèpahalo! Ha ke 
bone le jota e le ’ngoe, ntho e le ’ngoe e sa kang ea lekana 
ka phetheho, esita le ho fihla ho mengoaha le ntho eohle, 
le linako. E nahaneng. Hoo ho a bontša, e ne e ka etsoa ke 
Molimo o inotši. Mohopolo oa motho o sitiloe ho e utloisisa. 
’Me joale rea fumana, hape, rōna…
52 Morena o re lumeletse ho nka Lengolo, Lengolo le 
Halalelang, seo Jesu a se boletseng se tla hlaha. ’Me ebe re ne re 
ka khona joang ho e fumana joang le ka mohla? ’Me mona, e a 
fihla ’me e a senola, ’me e hlahisa ka tšoanelo feela. Therō ea Hae 
mono, karabo ea eona, ho e hlahisa ho fihla ntlheng hantle, tse 
tšeletseng tsa Litiiso, empa O tlotse ea Bosupa. Ua bona?

53 Eitse ha Litiiso li buloa, Molimo, le lemohe mona, O 
hlakotse ho hlahisa le simbolo ea Eo ea Bosupa. Ua bona? Ke 
sephiri se phethehileng ho Molimo. Le lemohe. Joale re tlil’o 
bala Bibeleng, ka—ka Tiiso ea Bosupa. Eona e fumanoa ho 
Tšenolo, khaolo ea 8.

’Me eitse hoba e manolle tiiso ea bosupa, ha khutsa 
leholimōng sebaka sa halofo ea hora.

54 ’Me ke phetho seo re se fumanang ka eona. Joale re tla 
elelloa.
55 Le ho leka ho se le tšoarelle halelele, kaha bongata ba lōna 
bo tla kena tseleng, le joale, bosiung bona, ho khutlela lapeng. 
’Me ke hopotse hape, ho tšoara tšebeletso ea pholiso hoseng 
hona, e tla le lumella ho tsamaea hoseng, le sa tlameha ho ema. 
’Me joale re…
56 ’Me ’na, hape, ke lokela ho ea koana—koana Tucson, 
Arizona, moo ke ahileng teng. ’Me joale ke lehae la ka. ’Me 
hape ke—ke batla ho khutlela mona, ha Morena a ratile, ho 
ella…Ba lelapa ba batla ho khutla matsatsi a ’maloa ka 
Phupjane. ’Me, joale, mohlomong ke tla kopana le lōna bohle 
tlase mono, kopanong ea nako eo.
57 Tšebeletso ea ka e latelang taetsong ke Albuquerque, 
New Mexico. Kea kholoa ke la robong, la leshome, le la 
leshome-nngoe. Ke tla hlola mono Labone le la Labohlano 
le Molemo. Ka hona, ke ne ke tla tšoara ntho eohle, ’me ha 
kea khona ho phetrhisa litaetso tse ling ho fihlela joale, ka 
hona ke tla sebelisa Labone bosiu le Labohlano bosiu, mane 
Albuquerque, New Mexico.
58 ’Me hape—’me hape e—e ntho e latelang, e tsejoang, e 
atametseng, ke khonahalo. Ha re tsebe hantle. Ke ho kopana 
le metsoalle e lokileng, e—e sehlopha sa The Midnight Cry, 
mane…holimo Southern Pines, North Carolina.
59 ’Me hona joale mohaleng mono, etsoe, ba rometse 
dithelekramo, molaetsa, le ntho eohle, e ntse e atamela, ho 
etela sehlopha se seng, koana Little Rock; sa batho ba Jesus’ 
Name bao nkileng ka kenela kopano le bona, koana Cow 
Palace lehlabula le fetileng. Ba tšoere seboka sa bona Little 
Rock, Arkansas. ’Me esale, ho tloha selemong se fetileng, ba 
batlile bonnyane bosiu bo le bong. Kapa, ba batla ntho eohle, 
empa ba ikemiselitse le bosiu bo le bong. ’Me eaba kea ba 
bolella, ke sa tsebe seo nka se etsang feela, ka re ke tla e 
phatlalatsa, “khonahalo.” ’Me ba tla e tsebisa hamorao.
60 Na o sa tsoa letsa? Uh-huh. Ho lokile. Ho thoeng? [Moena 
e mong o re, “Hot Springs.”—Mong.] Hot Springs, na ke eona? 
Ke ne ke fositse. [“La mashopeli-nne.”] La mashopeli-nne 
oa…[“Motšeanong.”] Motšeanong? [Motho e mong o re, 
“La mashomepeli-nne ho fihla ho la mashopeli-robeli la 

Phupjane.”] La mashopeli-nne ho fihla ho la mashopeli-robeli 
Phupjane. Joale e tsebisitsoe, “Khonahalo,” ke ho re, “ha e le 
thato ea Morena.” Ua bona? Ke tla…
61 Lebaka leo ke batlang ho etsa lintho tsena ka lona ke lena. 
Le tla ithuta hamorao, joale, lea bona. Ha ke fihla sebakeng, 
ke rata ho tsitsa ka maoto a ka, ho tseba hobane Molimo o 
itse, “E-ea mono.” Etlere ha sera se tsoha nqa efe, ke re, “Ke 
tlile mona ka Lebitso la Morena Jesu. Suthela morao koana 
feela!” Ua bona? Ua bona? Ua bona? ’Me u—’me u khotsoe, 
ka mobu oa hao, ua bona. Haeba A u roma nqa efe, O tla u 
baballa. Ua bona? Empa haeba u tloha, ka kakanyo, teng ha ke 
tsebe; A ka tšoha a sa fihle. Ka hona ke—ke batla ho kholiseha 
kamoo nka khonang. Ke amohetse tse ngata tseo A sa ntaelang 
ho li amohela, empa ke—ke rata ho kholiseha kamoo ho ka 
khonehang. Morena a le hlohonolofatse bohle joale.
62 Joale, joale rea elelloa, mona ke temana e le ’ngoe feela, 
re rata ho etsa nthoana—e nthoana pele ho mona. Lea elelloa, 
re tlotse khaolo ea 7. Khaolo ea 6 e qetella ea Botšelela, Tiiso 
ea Botšelela. Empa, lipakeng tsa Tiiso ea Botšelela le Tiiso 
ea Bosupa, ho etsahala ho hong. Ua bona? Le kamoo—kamoo 
e beiloeng ka phethetho malulong a eona hantle, lipakeng, 
khaolo ea bo 6 le ea bo 7. Joale u a elelloa ho khaolo ea 7, rea 
elelloa, lipakeng tsa ea Botšelela le ea Bosupa, ho fumanoa 
sesene. Sesene, lipakeng, khaolo ea bo 6 le ea bo 7 ea Buka ea 
Tšenolo, ’me sesene sena se se kenngoa lipakeng tsa Tiiso ea 
Botšelela le ea Bosupa. Joale re batla ho elelloa sena. Ho hlile 
ho bohlokoa ho rōna ho lemoha nakoana ena.
63 Joale le hopole, ka morao ho khaolo ea 4 ea Tšenolo, 
Kereke e falletse. Ka mora hoba e—e bakalli ba lipere tse 
’ne ba tsoe, Kereke e falletse. Ua bona? Sohle se hlahetseng 
Kereke, se hlahile ho fihlela ho khaolo ea 4 ea Buka ea 
Tšenolo. Sohle se hlahileng mohatong oa antikreste, se 
etsahetse ho fihlela khaolo ea 4. ’Me Tiiso ea Bone ea Tšenolo, 
bakeng sa antikreste le Kreste, li ile tsa fella. ’Me antikreste o 
fihlela tšenyeho ea hae, le lebotho la hae; ’me Kreste o tla ka 
lebotho la Hae.
64 Ke ntoa ea khale e qalileng motšeo koana, ka nqane ho 
nako. ’Me eaba ba…Satane le mangeloi a hae ba raheloa 
kantle, ’me ba tla lefatšeng. ’Me ntoa e boetse e a kupa, kaha 
Eva a qhaqhile lerako le neng le mo likile, ho potetsoa ka 
morao ho Lentsoe la Molimo. ’Me ho qala ka hora eona eo, 
Satane a hlola ntoa holima Lentsoe la Molimo, hobane e mong 
oa bafo ba Hae, ea fokolang, o lihetse marapo. ’Me esale a hlola 
ntoa joalo nako efe le efe, kahobane e mong oa bafo ba Hae o 
lihetse marapo Lentsoeng.
65 ’Me le mongoaheng oa kereke ena ea ho qetela e entsoe, 
ka tsamaiso ea mokhatlo. Etsoe, kereke ea mannete, ea 

makhonthe, e halalelang ea Molimo o phelang, ka mokalli ea 
leshano, e hanne ho amohela Lentsoe, ’me e khelositse kereke 
Lentsoeng ho isoa tšomong.
66 Joale, ba tsebang hoba kereke ea Roma e Katolike 
e hahiloe holima tšomo ba bakae? [Phutheho e re, 
“Amen.”—Mong.] Na ebe ba e amohela? Ehlile bo. Ruri. E bo, 
ba e amohela. Hase phetho. Eona Katolike, ruri, e ke ke ea ba 
thonkha maikutlo le ho leka, kaha ba e tseba. Ba sa tsoa eketsa 
e ncha, mona nakoana e fetileng, ho thoe Maria o ile a tsoha. 
Lea e hopola, mona lilemo tse ’maloa tse fetileng, lilemo tse ka 
bang leshome. Ba e hopolang ba bakae? [“Amen.”] Pampiri, ka 
mono. Ruri. Ua bona? Ntho e ’ngoe le e ’ngoe, “tšomo” e ncha. 
Ua bona, ntho eohle ke tšomo, e seng Lentsoe. Ua bona?
67 Moprista, ha a hlongoa lipotso nakoana e fetileng, o itse, 
“Mongh. Branham,” a re, “Molimo o kerekeng ea Hae.”
 Ka re, “Molimo o Lentsoeng la Hae.”
 A re, “Ha rea tlameha ho phehisana.”
68 Ka re, “Ha ke phehe khang. Ke mpa ke hlahisa polelo. 
Molimo o Lentsoeng la Hae. Ke hantle. ‘Ekare ha emong a tlosa 
letho ho Lona, kapa a eketsa letho ho Lona,’ Lentsoe le itsoalo.”
69 A re, “Be, Molimo o file…Kreste o file Kereke ea Hae 
matla, le ho ba bolella: seo ba se tlamang lefatšeng, se tlangoa 
Leholimōng; le seo…”
 Ka re, “Ke ’Nete hantle.”
70 A re, “Re ruile ke hona, ka…holima molao ona, re ruile 
matla a ho lokolla sebe.”
71 ’Me ka re, “Ha u ka e sebetsa kamoo e filoeng Kereke, le 
kamoo ba e sebelitseng, ke tla e amohela. Ha u ka etsa joalo, 
metsi ke ana, ho ‘kolobetsoa ka Lebitso la Jesu Kreste tšoarelong 
ea libe tsa hao,’ ua bona, e seng ka motho ea u bolellang hoba 
libe tsa hao li tšoaretsoe.” Ua bona? Ua bona? Hantle haholo.
72 Shebang Petrose ea tšoereng linotlolo, ka Letsatsi la 
Pentekosta. Hopolang, o ne a tšoere linotlolo tseo ba buang ka 
tsona. ’Me e—’me banna ba itse, “Banna le banabesō, re tla etsa 
joang ho bolokeha?”
73 Petrose a re, “Bakang, e mong le e mong oa lōna, le 
kolobeletsoe ka Lebitso la Jesu Kreste” (bakeng sa eng?) 
“tšoarelong ea libe, ’me le tla amohela neo ea Moea o 
Halalelang. Hobane pallo e etselitsoe lōna, le bana ba lōna, le 
ba leng hole, bao Morena Molimo oa rōna a tlang ho ba bitsa.” 
Ke hantle. Ka hona e ituletse joalo. Ke phetho. Ke ho fela.
74 Joale, empa, u a bona, antikreste o kene, kamoo re e 
takileng le ho e bontša. Tšenolo e kakang! Khele, khele! ’Me 
ho nahana, lilemo tsena tsohle, re e bone e nyoloha. ’Me ke ena 
kannete, ka kotloloho, HO RIALO MORENA.

75 Joale, ’me re lemoha sesene sena joale, lipakeng, tsa khaolo 
ea bo 6 le ea bo 7. Joale, khaolo ea bo 7 ea Tšenolo, mona 
ke e—e…e senola ketsahalo. Ha ea beoa mona lefeela. Ha ea 
kenngoa, lipakeng tsena, lefeela. Ua bona? E mona ka morero, 
’me ke tšenolo e senolang ho hong. Lemohang kamoo e leng 
mohlolo le kamoo e khohlelanang le Lengolo ho latela lipalo! 
Ua bona? Hantle.
76 Na le lumela lipalo tsa Molimo? [Phutheho e re, 
“Amen.”—Mong.] Ha u sa etse joalo, u hlile u lahlehile kahara 
e…U tla lahleha ruri Lentsoeng, ha u qala u beha ’ne kapa 
tšelela, kapa—kapa ho hong, kathoko ho mantsoe a lipalo tse 
mathang ka taolo. U hlile u tla fihlela tema ea hao, ho tla 
hlaha khomo e fulang joang holima sefate, nqa e ’ngoe. Ehlile 
u tla hlahlathela. Hobane, Molimo ha o ke o…Lentsoe la 
Hae lohle le matha ka botlalo ka—ka—ka lipalo. E, monghali. 
Phetheho, phetheho e fetisisang! Ha ho sengoloa se ngotsoeng 
joaloka Lōna, joaloka Lona, ka phetheho lip—lipalong.
77 Joale, e—e khaolo ea bo 8 empa e senola tema ea—tema ea 
Tiiso ea Bosupa, moo ho sa senoloang letho, joale, letho. Ha e 
a senoloa Tiisong ea Bosupa…joale, ha e amane ka letho le 
khaolo ea bo 7 ea—ea Tšenolo. Ho senoloa ha Eona, ha Tiiso 
ea Bosupa, ho mumufetse ka botlalo. ’Me hola feela ke ena le 
nako…Ke tla leka libaka tse ’maloa, ho le bontša.
78 Tsela eohle motšeo koana, ho qala ho Genese, ena ea 
Bosupa khao-…kapa Tiiso ena ea Bosupa e—e—e boletsoe. Ho 
qala hona tšimolohong, ho Genese, Tiiso ena ea Bo-…
79 Litiiso tsena li nyoloha hantle. Na ha le hopole, hoseng 
hona, ha lintho tsena li ne li hlahisoa? ’Me le shebe, bosiung 
bona, ha li nyoloha. ’Me le tla fumana, ha e fihla ho Tiiso eo ea 
Bosupa, e a khaoloa. [Moena Branham o thanya monoana hae 
hang—Mong.] E.
80 Jesu Kreste, ha a bua, ka Seqo, o buile ka nako ea bofèlo. 
’Me eareha A fihla…O buile ka Litiiso tsohle tse tšeletseng. 
Eareha A fihla ho ea Bosupa, A thola. Ke eona eo, ua bona. Ke 
ntho ea tonana.
81 Joale, joale, mona re tlil’o bua mona joale ka khaolo ena ea 
bo 7, motsotso feela, ho—ho hokela kahare, lipakeng tsa Tiiso 
ea Botšelela le ea Bosupa. Hobane, ke eona feela thepa eo re e 
tšoereng ho tsoelapele, hona joale, ke ea Botšelela…lipakeng 
tsa Tiiso ea Botšelela le ea Bosupa, ke pitso ea Iseraele.
82 Joale, ke na le metsoalle e mengata e khabane ea Lipaki 
tsa Jehova e lutseng mona, ke phetho…kapa e be e le bona. 
Ekaba ba bang esale Lipaki tsa Jehova. Empa haesale ba 
e lebisa, Mongh. Russell o entse joalo, likete tse lekholo le 
mashome a mane a metso e mene tsena, ho thoe ke Monyaluoa 
oa Kreste ea mohlolo. Ua bona? Bao…Hase eona.



12 TŠENOLO EA LITIISO TSE SUPILENG

83 Ha e amane le mongoaha oa kereke ka letho, ho hang. Ke 
Iseraele ka botlalo. Joale, re tli’lo bala metsotsong e ’maloa. 
Joale, sesene sena, lipakeng tsa ea Botšelela…Litiiso, ke pitso 
le ho tšoauoa ha Bajuda ba likete tse lekholo le mashome a mane 
a metso e mene, ba bitsoa lekhatheng la Matšoenyeho, hoba 
Kereke e falle. Ua bona? Ha e amane le mongoaha oa kereke 
ka letho, ho hang. Oh, e bitsoa, ’me e khema le Lengolo ka 
phetheho. Liveke tsa Daniele tsa ho qetela tse tharō le halofo, tse 
baletsoeng “batho,” ba habo Daniele, ua bona, hase Balichaba. 
Ho “batho” ba habo Daniele, ’me Danile e ne e le Mojuda!
84 Joale elelloa, Iseraele, Iseraele e lumela baporofeta ba eona 
ba inotši, ’me, ka mora hoba ba nètefatšoe.
85 ’Me ha ho nqa efe ho haola le mongoaha oa kereke, ho qala 
ka Kereke ea mesong ea boapostola, moo kereke ea Protestanta 
e kileng ea fuoa moporofeta. Mpolelleng eèna, ’me le mpontše 
eona. Lekhale! Ba kile ba fumana, mongoaheng o qalang oa 
boapostola, e mong ea reiloeng Agabuse, e ne e le moporofeta 
ea nètefalitsoeng. Empa ho…Mohla Balichaba ba ne ba kena, 
lefeng la Molimo, ’me Pauluse a retolohela ho Balichaba. Ka 
morao ho Petrose, kamoo re e balileng maobane bosiu, o ne 
a amohetse ho Morena, ho itsoe, “O ne a inkela e—e batho 
ho Balichaba, bakeng sa Lebitso la Hae, Monyaluoa oa Hae,” 
ka hona ho eso hlahe, mahlakung a histori, moporofeta oa 
Molichaba. Joale u ka khutlela historing feela ’me oa e fumana. 
Hobaneng? Ka nèpahalo, ekabe’ba e thulana le Lentsoe. Ehlile.
86 Sa pele se tsoileng, e ne e le tau, leo e le Lentsoe la 
moporofeta.
 Se latetseng, ea eba mosebetsi, sehlabelo.
 Se latetseng, ea eba bohlalefi ba—ba monna.
87 Empa re tšepisitsoe, letsatsing la ho qetela, ho 
khutlela Kerekeng hape, ka morero oa ho otlolla tsohle tse 
khelositsoeng, tse fositsoeng, tse sa tlalang, tse tlohetsoeng 
li sa tlala. Hoba, mona ho lekantsoe Molaetsa oa lengeloi la 
bosupa o tla phethela liphiri tsa Molimo. ’Me, hape, re fetile 
ho Eona eohle. Re E bona e khema le Lengolo ka phetheho. Ke 
lona lebaka.
88 Joale, na le ka nahana, mohla motho enoa a fihlang 
temeng? Mohla a etsang joalo, le hopole, e tla be e ikokobelitse 
le lintho, ebile likereke li tla e fosa hole-hole. ’Me na le ka 
nahana, ka likereke, tse ikahetseng tlasa mekhoa ea bahlabolli, 
na e ka hla ea amohela moporofeta ea tsoang ho Molimo, ea tla 
ema ka thata khahlano le lithuto tsa bona le mekhatlo?
89 Joale, motho o mong feela ea ka phethisang hoo, ke Moea o 
le mong feela o kileng oa fihla holima lefatše, oo ke o tsebang. 
E ka ba…E tlameha ho ba Elia, nakong ea hae. ’Me e baletsoe 
ho hlaha joalo, ’ona hase letho haese Moea oa Kreste.

90 Eitse ha Kreste a fihla, E ne e le botlalo. E ne e le Moporofeta. 
E ne e le e—e Molimo oa baporofeta. Ua bona? Ua bona?
91 Kreste, shebang kamoo ba neng ba Mo hloile. Empa O 
tlile hantle kamoo Lentsoe le Mo tlalehileng a tla tla. Empa 
ereka ha E ne e le Moporofeta, ba nyefotse ba ikoalla ’Muso 
oa Molimo, ka ho bitsa Moea oa Molimo, o nong o lemoha le 
lintho tse joalo, “moea o sa hloekang.” Ho itsoe, “O ne a—E ne 
e le senohe, kapa diabolosi,” ke eona.
92 Senohe ke diabolosi, ua bona, moea oa diabolosi. Ruri. 
Na le tsebile seo? [Phutheho e re, “Amen.”—Mong.] Ehlile. Ho 
noha ke boetsitsi ba moporofeta, e leng nyefolo e shoetseng ka 
pel’a Molimo.
93 Joale lemohang. Ho bitsa, ka kutloano e phethehileng ea 
Mangolo, ea lilemo tsa ho qetela tsa Daniele tse tharō le halofo 
e le ’ngoe.
94 Lemohang, molumeli oa Iseraele—balumeli ba laeloa feela, 
kahara Testamente ea Khale, ho lumela baporofeta ba bona ka 
mora hoba moporofeta a nètefatsoe. “Ekare ha e mong hara 
lōna, e leng motho oa moea kapa moporofeta, ’Na Morena ka 
Seb-…Molimo oa lōna o tla Itsebisa eèna, ho bua le eèna 
ka lipono, ka litoro, ho koaholla litoro.” Ha motho a lora, 
moporofeta o tla khona ho e koaholla. ’Me haeba—haeba a 
bona pono, o a e bolela. “Ke tla Itsebisa eèna ka lipono le 
litoro, ho Itsebisa. ’Me ekare ha seo a se bolelang se hlaha, le 
utloe moporofeta eo, hobane Ke na le eèna. Haeba se sa hlahe, 
le se mo tšabe ho hang.” Yaa. Ke hantle. “Suthang, le mo 
tlohele feela, ua bona.” Joale hoo ke…
95 Joale, kamehla Iseraele e tla lumela hoo. ’Me na ha le bone? 
Hobane hobaneng?
 Joale ke batla hore le tšoare thuto ena hantle, bosiung 
bona, joale.
96 Hobaneng? Hobane, ke taelo e tsoang ho Molimo, ho bona. 
Ha ke tsotelle na Balichaba ba ka isa mahlaseli a makae 
mono ba a hasakanya. Ha ke tsotelle kamoo u eang Iseraele 
u khoaetse Bibele tlasa lehafi la hao, ho kholisa sena, sane, 
kapa se seng; ba ke ke ba amohela letho ntle le moporofeta. 
Ke hantle haholo. Hoba, moporofeta ke eèna feela ea ka nkang 
Lentsoe le Khethehileng ’me a Le bea litulong tsa Lona, ’me 
ebe moporofeta ea nètefalitsoeng. Ba tla e lumela. Ke hantle.
97 Joaloka ha ke qoqile le Mojuda holimo mona Benton 
Harbor, mohla John Rhyn, ea foufetseng bophelo ba hae bohle, 
mohlomong, a ne a buseletsoa pono ea hae. Ba ile ba nkisa 
holimo mono, ntlu eo ea Davida. ’Me rabbi enoa a tsoa ka litelu 
tsa hae tse telele. A re, “U buselelitse John Rhyn pono ea hae 
ka matla afe?”
 Ka re, “Ka Lebitso la Jesu Kreste, Mora Molimo.”

98 A re, “Le ho leka Molimo ha o na Mora!” Ua bona? ’Me a 
re, “Lōna batho ting le ke ke la poma Molimo likoto tse tharō 
la Mo neeletsa Mojuda. Ho Mo etsa Melimo e merarō; lōna le 
mphi ea bahetene!”
99 Ka re, “Ha ke Mo pome likoto tse tharō.” Ka re, “Rabbi, na 
u ka hlolloa ho lumela hobane e mong oa baporofeta ba lōna o 
buile phoso?”
 A re, “Baporofeta ba rōna ha ba bolele letho le phoso.”
 Ka re, “Ebe Esaia 9:6 e ne e bua ka mang?”
 A re, “Messia.”
100 Ka re, “Ka hona, Messia e tla be e le Monna-Moporofeta. 
Ho joalo na?”
 Ha thoe, “E, monghali. Ke hantle.”
101 Ka re, “Mpontše moo Jesu a e fositseng teng.” A re…Ka 
re, “Ebe Messia-Moporofeta o tla amana joang le Molimo?”
 A re, “E tla be e le Molimo.”
 Ka re, “Ke hantle. Joale u e tšoere ka Lentsoe.”
102 Le nthuse ke hona, Mojude eo keha a eme mono likeleli li 
rotha marameng a hae, ho re, “Ke tla u mamela ka mohla o 
mong.”
 Ka re, “Rabbi, na u lumela seo?”
103 ’Me a re, “Sheba,” a re, “‘Molimo a ka tsosetsa Abrahama 
bana le ka majoe ana.’” Ka tseba hoba o ne a le kahara 
Testamente e Ncha.
 Ka re, “Hantle. Rabbi! Joale ho ka thoeng ka eona?”
104 A re, “Ha nka e rera, nka tla ba tlase mane,” le tseba 
tulo ea bona mono leralleng, “tlase mane seterateng, ke qella 
bohobe ba ka.”
105 Ka re, “Nka mpa ka lula tlase mono ke qella bohobe ba ka.” 
Matsoho a Mojuda a sa ntse a nanabela chelete, u a tseba. Ua 
bona? Ua bona? “Nka mpa ka…” ’Me lebitso la hae le betliloe 
ka gauta, holima e…Ka re, “Nka mpa ka lula tlase mono, ke eja 
bohojana bo letsoai ’me ke noa metsi a molatsoana, ’me ke tseba 
hoba ke utloana le Molimo, ’me kea tšepeha; sebakeng sa ho 
ngola lebitso la ka moahong oo, ka diletere tsa gauta ka mokhoa 
oo, ’me ke tseba hoba ke hole le Molimo. Ke tseba seo.” Eaba ha 
a sa batla ho ’mamela, ka hona a kena kahare.
106 Empa ke eona. U ke ke ua poma Molimo likoto tse peli 
kapa tse tharō, ho bitsoa “Ntate, Mora, le Moea o Halalelang,” 
le ho bopa Medimo e merarō la e neeletsa Mojuda. Molao oa 
hae ka sebele ke ona, “U se ke ua ba le melimo e meng pela 
Ka. ’Na Ke Morena Molimo oa hao.” Jesu o itseng? Jesu o 
re, “‘Utloa uena, oho Iseraele, ke ’Na Morena Molimo oa hao, 
Molimo o le mong.’” E seng ba bararō; u ke ke ua ba neeletsa 

eona le ka mohla. Che. Le ka mohla ha ho moporofeta ea ka 
buang ka Melimo e meraro. Che. Ha ho sebaka. U ke ke ua 
e utloa le ka mohla. Che, monghali. E tsoa bopaganeng le 
boheteneng. E, monghali.
107 Lemohang. Empa baporofeta bana ba tla fihla. Hase hoo 
feela…E—e baporofeta, joale, ke Tšenolo 11. Re balile karolo 
ea eona. ’Me ke batla le e bale le sa e hlahloba, diteiping le 
joalo-joalo. Ke baporofeta ba nètefalitsoeng ka ’nete, ka 
pontšo ea baporofeta. Iseraele e tla utloa hoo.
108 Joale, ho lōna, metsoalle ea Lipaki tsa Jehova, le utloisise 
hore bana, ba likete tse lekholo le mashome a mane a metso e 
mene, ha ba amane le Monyaluoa ka letho. Ha ho le thojana ea 
Lengolo ho e tšehetsa. Che, monghali. Hase bona. Ke Bajuda. 
Mokhethoa ea bitsoang nakong ea lilemo tsa ho qetela tse 
tharō le halofo tsa diveke tse mashome a supileng tsa Daniele. 
Joale hoo ke…
109 Ke—ke lula ke e qotsa. Hase hakaalo ho lōna bohle mona, 
empa, ua bona, batho, diteipi tsena li ea hohle, ua bona. ’Me le 
utloisisa hoo. Ha le nkutloa ke khutla ke e qotsa. Ke ka morero oo.
110 Lemohang. Joale bonang kamoo ba neng tlamehe, ho 
foufala, le bona kamoo ba neng ba lokele…Jesu, kapa…
Molimo oa tlameha ho foufatsa Bajuda, ho ba thibela ho 
lemoha Jesu. Holane ba tsebile, holane ba tsebile hore hoo…
Ka ho bona pontšo eo A e entseng, holane ba ne ba lutse 
lekhatheng la bona le nèpileng, joaloka morao tlasa molao 
mohla Molimo o ba fang molao mabapi le moporofeta, ’me 
ba bone Jesu a etsa hoo, ba ne ba tla re, “Enoa ke Messia.” 
Hobaneng ho bile joalo?
111 Bao ba mongoaha oo, bao mabitso a bona a neng a ngoliloe 
Bukeng ea Bophelo ea Konyana, baapostola ba Hae le ba joalo, 
ba e bone ’me ba e lemohile.
112 Hobaneng ba bang bohle ba sa khona? Ua bona, ba kile ba 
foufatšoa. Ha ba khona ho e bona. Ha ba e bone, le joale. ’Me 
ba ke ke ba e bona ho fihlela a tsoetsoe joaloka sechaba, ka 
nako e le ’ngoe. Hoo…
113 Lentsoe le ke ke la hloleha. Le hopole, Lentsoe le ke ke 
la hloleha. Ha ke tsotelle litšisimoho tsa hao tse kae, le se 
etsahalang, koana Lentsoe leo le ke ke la hloleha. Le tla hlaha 
kamoo Molimo a le tlalehileng. Ua bona? Joale, re elelloa 
lintho tsena li tlameha ho etsahala.
114 ’Me ke baka leo ba sitiloeng ho lemoha Jesu athe O 
Itsebahalitse e le Moporofeta ka phethahalo.
115 Esita le mothoana—mothoana e leng mosali oa khale oa 
Mosamaria ea emeng kantle mono selibeng. A eso fihle Samaria; 
O ile a nyoloha feela, ha thoe eaba O tlameha ho feta le moo, 
’me O nyolohetse mono. ’Me mono e le mothoana oa mosali. ’Me 

eèna, maemong a hae, keha a le maemong a matle ho amohela 
Evangeli ho feta baprista bao ba topetsoeng borapeli le lintho 
tsa letsatsi leo. O e entse. Ruri. Joale, ua bona?
116 Empa, pontšeng ea khano ea bona eohle, monna e mong e 
leng moholo oa bona o amohetse ba Mo tsebile e le moruti ea 
tsoang ho Molimo.
117 Ke ne ke qoqa le ngaka e ’ngoe e hloahloa e leng teng 
linaheng tsa leboea, ka ofising ea hae, nakoana e fetileng. Ke 
sepeshelisi se khabane Louisville, monna ea babatsehang ruri. 
’Me ka re ho eèna, ka re, “Ngaka, ke batla ho u botsa potso.”
 A re, “Ho lokile.”
118 Ka re, “Ke hlokometse letšoao la hao la bongaka, lere. U 
thatetse tšiea ka noha. Ebe hoo ho emetse’ng?”
 A re, “Ha ke tsebe.”
119 ’Me ka re, “Le supa sena: e ne e le sesupo sa pholiso ea 
Khalalelo, mo Moshe ao fèhileng noha ea borase feelleng, 
ua bona, e be e le seupo feela, ke sesupo feela sa Kreste oa 
mannete.”
120 Joale, kajeno, meriana ke seupo sa pholiso ea Khalalelo. 
’Me leha koana bongata ba bona bo sa e lumele, lingaka tsa 
makhonthe li a e lumela. Empa ba bang ba bona ha ba e 
lumele. Feela lona letšoao la bona le paka Matla a Molimo o 
Matlaohle, e bang ba batla ho e lumela kapa che. Ua bona? 
Ke hantle. Noha ea borase ke eo e fèhiloe tšieng, letšoao la 
bongaka ba meriana.
121 Joale le lemohe Bajuda bana. Joale, makhapetla a bofofu a 
ne a sirile mahlo a batho bana. Bao, ba ke ke ba ithusa; e ne e 
le eona, ’me ke Molimo o e behileng moo. ’Me a behiloe mono 
ho fihlela mongoaha oo ba o baletsoeng, baporofeta bana ba 
tlang ho latela. Le ka romela limishinari, le ka etsa sohle seo 
le se batlang; Iseraele a ke ke a sokoloha ho fihlela baporofeta 
bana ba fihla temeng, ’me hoo ho tla etsoa ka mora Hloibilo ea 
Kereke ea Molichaba.
122 Le joalo mongoaha oa pholo o be o ka sitoa ho amohela 
pitso ea tau, hoba Molimo o boletse Lentsoeng la Oona ha thoe 
ho tsoile Moea oa pholo. ’Me mongoaheng oa bahlabolli, ho 
tsoile monna. Ua bona? U mpa feela…
123 Ntho sona feela seo u…ba ka amohelang. Hoo ke…’Me, 
ka hare ka mono joale, ba foufalitsoe. Ke phetho. Joale lemoha.
124 Empa ho tla fihla mongoaha oo ho qetoang ka Balichaba. 
Sefate se teng, ’me metso e ne e le Bojuda, ’me se ile sa 
khaoloa; ’me ha enteloa Molichaba, “sefate se hlaha, sa 
mohloaare,” ’me se hlahisa tholoana ea sona. Joale, mohla 
sefate seo sa Monyaluoa oa Molichaba se khaoloang, sefate seo 
sa Monyaluoa seo ke buileng ka sona, ’me se nkeloa ka pela 

Sefahleho sa Molimo; Molimo o tla falatsa Balichaba ba sa 
lumeleng bao, ka lehlakoreng lena (moroetsana ea robetseng), 
le ho boela a entela. O tšepisitse ho e etsa.
125 ’Me ho fihlela nako eo, u tlameha ho tseba feela moo…Ha 
u tseba moo u eang teng, be, ho itoketse. Ha u sa tsebe, khele, u 
ntse u thekesela lefifing.
126 Joale, ke mohla Bajuda ba tla sokolloa, khabareng ea 
mongoaha oo. Joale, joaloka mongoaha oa kereke, tlasa matla 
a tšepiso e tlotsitsoeng, ba tla amohela Kreste; empa, joale, e 
seng mohla Balichaba ba sa ntseng ba kene. Joale re ka bona 
mofuta oa molaetsa oo baporofeta ba babeli bana, ba Tšenolo 
khaolo ea 11, ba tlang ho o rera. Joale seo ba tlang ho se etsa 
le se bona se hlakile. Hoba, masalla, kapa likete tse lekholo le 
mashome a mane a metso e mene, tse reriloeng pele, li amohela 
Letšoao la Molimo.
127 Ha re baleng feela. Joale le mamelise ka hloko joale. Joale 
ke batla le bale le ’na, ha le ka khona, hoba ke tlil’o lebisa 
tabeng ena nakoaneng feela. Khaolo ea 7, joale, mona ke 
lipakeng tsa Tiiso ea Botšelela le ea Bosupa.

…ka mora tsena—ka mora tsena (Litiiso tsena)…
128 Tiiso ea Botšelela e ile ea buloa, ’me ke lekhathe la 
Matšoenyeho. Mang le mang o utloisisa seo joale? [Phutheho 
e re, “Amen.”—Mong.] Tiiso ea Botšelela e butsoe, ’me ha kena 
Matšoenyeho. Ka mora sena, eng?

…ka mora tseo ka bona mangeloi a mane a eme 
likhutlong tse ’ne tsa lefatše, a thibetse meea e mene 
ea lefatše, hore ho se ke ha eba moea o fokelang holimo 
lefatšeng, le leoatleng, leha e le sefateng se le seng. 
(Mangeloi a mane!)

’Me ka bona lengeloi le leng le nyoloha bochabatsatsi, 
le tšoere letšoao la Molimo o phelang: la phahamisa 
lentsoe la hooeletsa mangeloi a mane, a neng a neiloe 
taelo ea ho senya leoatle, le lefatše…leoatle,

La re, Le seke la senya lefatše, leha e le leoatle, leha 
e le lifate, re eso ho tšoae bahlanka…

129 E seng Monyaluoa. “Bahlanka.” E seng bara. “Bahlanka.” 
Iseraele esale e le bahlanka ba Molimo. Kereke ke bara, ua 
bona, ka tsoalo. Iseraele ke mohlanka oa Hae. Elelloang, 
tulong efe le efe, e joalo le mehleng. Abrahama e ne e le 
mohlanka oa Hae. Rōna ha re bahlanka. Re bana, bara le 
barali. Yaa.

…ba eèna…ba Molimo oa rōna phatleng tsa bona.
130 Joale elelloang.

…Molimo oa rōna phatleng tsa bona.
’Me ka utloa palo ea bao ba tšoailoeng:…

131 Joale ke batla le sekehetse palo ea bona hloko.
…’me palo ea ba tšoailoeng e le likete tse lekholo 

le nang le mashome a mane a metso e mene melokong 
eohle ea bana ba Iseraele.

132 O ba bitsa ka bophethehi. Joale, mona haeba ho lutse 
molemohi oa British-Israel, e utloeng ha e panchisa moea oa 
eona, ua bona.

Ba leloko la Juda ba tšoailoeng ba ne ba le likete 
tse leshome le metso e ’meli. (Ba bitsoa, “leloko.”) Ba 
leloko la Rubene ba tšoailoeng ba ne ba le likete tse 
leshome le metso e ’meli. Ba leloko la Gade…likete 
tse leshome le metso e ’meli.

133 Shebang ntho ea lōna—shebang meloko ea lōna joale.
’Me ba leloko la Asere ba tšoailoeng ba ne ba le likete 

tse leshome le metso e ’meli…ba leloko la Nefthali 
ba tšoailoeng ba ne ba li likete tse leshome le metso e 
’meli…ba leloko la—la Manasse…likete tse leshome 
le metso e ’meli.

’Me ba leloko la Simeone…ba tšoailoeng ba le likete 
tse leshome le metso e ’meli. Ba leloko la—la Levi 
ba tšoailoeng ba ne ba le likete tse leshome le metso 
e ’meli. Ba leloko la Isakare…likete tse leshome 
le metso e ’meli. (Isakare, kea kholoa le e qapolisa 
joalo.)…likete tse leshome le metso e ’meli.

…lona leloko la Sabulone…likete tse leshome le 
metso e ’meli. ’Me ba leloko la Josefa ho tšoailoeng 
ba ne ba le likete tse leshome le metso e ’meli. Bao 
bohle…Ba leloko la Benjamine ba tšoailoeng ba ne ba 
le likete tse leshome le metso e ’meli.

134 Joale, meloko e leshome le metso e ’meli ke eo, likete tse 
leshome le metso e ’meli ho tsoa lelokong. Leshome le metso 
e ’meli ha le atisoa ka leshome le metso e ’meli…ke bokae? 
[Phutheho e re, “Likete tse lekholo le mashome a mane a 
metso e mene.”—Mong.] Likete tse lekholo le mashome a 
mane a metso e mene. Joale shebang. Bao, bohle, e ne e le 
meloko ea Iseraele.
135 Joale shebang sena, “Ka mora sena…” Joale mona ho 
nyoloha sehlopha se seng. Joale, Monyaluoa o se a tsamaile, re 
tseba seo. Empa shebang sehlopha sena se nyolohang.

Kamora tseo ka talima, ’me, ka bona, bongata bo 
boholo ba batho, bao ho seng motho ea ka tsebang ho 
bo bala, ba lichaba tsohle,…mefuta, le ba merabe, le 
ba puo tsohle, ba eme pela terone, le pela Konyana, ba 
apere ka liaparo tse telelele tse tšoeu, ba tšoere palema 
letsohong la bona;

’Me ba ntse ba hooa ka mantsoe a phahamileng, ba 
re, Poloko ke ea Molimo oa rōna o lutseng teroneng, le 
ho Konyana.

’Me lichaba kaofela…a eme e teile terone, le moholo 
le libopuoa tse phelang tse ’ne hare, a ne a oa ka 
lifahleho pela terone, a rapela Molimo,

A re, Amen: Lipoko,…khanya,…bohlale,…
teboho, hlompho,…borena,…matla, li isoe ho 
Molimo oa rōna mehleng le mehla. Amen.

’Me e mong oa baholo…
136 Joale mona o ka pela baholo. Joaloka ha, re ’mone, hara 
Litiiso tsohle.

Eaba e mong oa baholo o ahlamisa molomo oa hae, a 
re ho ’na, Bana ke bomang…

137 Joale, Johanne, kaha e le Mojuda, o lemohile batho ba 
habo. O ba bone ho latela tšobotsi ea leloko. Ha ho joalo na? O 
lemohile a ba a rea o mong le o mong oa meloko.
138 Empa joale, eare ha a bona bana, o batla a tsielehile. ’Me 
moholo o tseba taba eo, ka hona o re:

…Bana ba apereng liaparo tse telele tse tšoeu ke 
bomang? ’me ba tsoile kae?

139 Johanne, o a arabela joale:
Ka re ho eèna, Monghali, ho tseba uena.

140 Johanne o ne a sa ba tsebe, ua bona; ba mefuta eohle, lipuo, 
le sechaba.

’Me a re nqa ho ’na, Ke ba…
…a re nqa ho ’na, Ke ba tsoang mahlomoleng a 

maholo, (ka mantsoe a mang, Matšoenyeho a maholo), 
ba hlatsoitse liaparo tsa bona,…ba li soeufalitse 
maling a Konyana.

Ka hona ba pela terone ea Molimo, ’me ba o sebeletsa 
motšehare le bosiu tempeleng ea ’ona: ’me bao…ea 
lutseng holimo teroneng o tla aha hara bona.

Bao ha ba sa tla hlola ba lapa, leha e le hore ba 
ka nyoroa; ha ba sa tla hlola ba batoa ke letsatsi—ba 
batoa ke letsatsi, leha e le ke lebatama.

Hoba Konyana e hara terone e tla ba fepa, ’me e tla 
ba isa lilibeng tsa metsi a bophelo: ’me Molimo o tla 
hlakola…meokho eohle mahlong a bona.

141 Joale re phetla e…re atamela Tiiso.
 Na ebe le lemohile, hore ba ne ba…Pele, rea qala joale, 
Iseraele.

142 ’Me ebe re bona kereke e hlatsoitsoeng, e seng Monyaluoa; 
kereke e hlatsoitsoeng, ka Matšoenyeho, ua bona, ua bona, 
mona e a nyoloha, bongata bo boholo e leng ba lipelō tse nang 
le ’nete tse tšepehileng bo tsoang—tsoang Matšoenyehong a 
maholo. Hase Kereke; E tsamaile, Monyaluoa. Kereke ke eo.
143 Joale rea fumana, hamorao koana, Jesu o boletse Terone e tla 
beoa, le kamoo e…ba tlang ho ema kahlolong, e mong le e mong.
144 Joale, rea fumana joale hoba batho bana ba ne ba tšoailoe 
ka Letšoao la Molimo o phelang (ho joalo na?), Bajuda bana. 
Ebe Letšoao la Molimo o phelang ke lefe?
145 Joale, ha ke bitse letho, ho hlokofatsa maikutlo afe. Ke 
mpa ke bolela feela, ua bona. Ana le tsebile, hoba, ha ho baloa 
baithuti ba bangata ba ngolang mabapi le taba ena, ba tlaleha 
sehlopha sena mona, se hlatsoitsoeng ka mali, hantle-ntle e le 
Monyaluoa?
146 Ana le tsebile hoba baithuti ba bangata ba boela ba tlaleha 
ba likete tse lekholo le mashome a mane a metso e mene e le 
Monayluoa? Hase le e…Ntho e ’ngoe kantle mona e tlameha ho 
lekana, phoso…mona e lokile, kaha phoso e le teng hona joale.
147 Lemohang, baena ba rōna ba Adventist ba re, ho thoe, 
“Letšoao la Molimo, ke ho boloka letsatsi la sabatha.” Le tseba 
taba eo. Empa ke batla thojana e le ’ngoe ea Lengolo la eona, 
ho supa hobane sabatha, kapa ho boloka letsatsi la sabatha, ke 
Letšoao la Molimo. Ua bona? Ke mohopolo o mpang o raliloe 
ke motho mang.
148 Empa ha le ka bala Baefese 4:30, e re, “Le se ke la soabisa 
Moea o Halalelang oa Molimo, oo le tšoailoeng ke ’ona ho 
fihlela letsatsi leo u…la topollo ea lōna,” e, monghali, mohla 
mosebetsi oa bobuelli o felileng, ’me u se u tlile; Kreste o tlela 
ho lopolla bao e leng ba Hae ka Seqo. U tšoailoe; e seng ho 
fihlela tsoseletso e hlahlamang. Hang ha u tšoailoe ka Moea 
o Halalelang, ke mosebetsi o phethiloeng, o reng Molimo o u 
amohetse, ’me ha ho tsela ea ho e suthela.
149 U re, “Be, nkile ka O fumana, eaba kea tloha.” Che, u—u ne 
u se na ’Ona.
150 Molimo o itse O tsoella ho fihlela Letsatsi la Topollo. Joale, 
uh-huh, u ka pheha khang le Eèna feela, ho bona seo e se 
bolelang. “Ho fihlela Letsatsi la Topollo ea hao.”
151 Lemohang. Joaloka ha ho bile le…Joaloka e ne e le masalla 
ka khetho, Bajuda bana joale ke masalla ka khetho. Matsatsing 
a tšebetso ea pele ea Elia ho Bajuda, moo balumeli ba likete 
tse supileng ba kileng ba baballoa ke letsoho la Molimo, joale 
nakong ena ea masalla, mohla nako ea bona e fihlang, ho tla 
hlaha likete tse lekholo le mashome a mane a metso e mene ho ea 
ka khetho. Hoo, Molaetsa mehleng eo, ho lumela Molaetsa, ho tla 
hlahisoa likete tse lekholo le mashome a mane a metso e mene.

152 Joale, u re, “Oh, bea butle motsotso feela, moena, ha ke 
tsebe letho ka taba ena ea ‘khetho.’ Be, ha ke eso e bale mono.”
153 Ho lokile, ha re boneng haeba e lokile, kapa che. Ha re 
phetleng morao ho Mattheu, ’me re theohele tlase mona re 
fumane haeba re ka ke ra fumana lethonyana le mabapi le hona 
nqa e ’ngoe. Joale kea lumela hoba ke nèpile. Ha kea le ngola 
mona fatše, e mpile ea mphihlela kelellong ea ka. Ha re nkeng, 
qetellong, temana ea 30; moo re neng re le teng maobane bosiu, 
qetello ea Tiiso ea Botšelela, temaneng ea 30. Joale ha re baleng 
seo ’me re bone moo re finyellang teng, temana ea 31. Ua bona? 
“Ba tla bona Mora motho a e tla ka khanya.” Joale temana ea 31.

’Me o tla roma mangeloi a hae a letsang terompeta 
e molumo o moholo, hore a bokelle bakhethoa ba hae 
meeng e mene, ho qala pheletsong e ’ngoe ea maholimō 
ho isa ho e ’ngoe.

154 Bao “bakhethoa” ba tla tsoa. Ke eng? Le lekhathe la 
Matšoenyeho. Molimo o tla bitsa bakhethoa ba Hae, ’me ke 
Bajuda nakong eo, bakhethoa. Bibele e bua ka eona. Pauluse o 
bua ka eona, “Ho ea ka khetho.” Ho tla hlaha likete tse lekholo 
le mashome a mane a metso e mene ho ea ka khetho, tse tlang 
ho lumela Molaetsa, ho tsoa limilioneng tse tlang ho ba mono.
155 Ho ne ho le dimilione Palestina, litšiung tsa boporofeta ba 
Elia, ’me ha bolokeha likete tse supileng ho ba dimilione.
156 Joale, “ka khetho.” Athe, Bajuda ba dimilione ba ntse ba 
phutheha ba kena lehaeng. Ke sechaba. Ho tla ba le dimilione 
ka mono, empa ke likete tse lekholo le mashome a mane a 
metso e mene feela tsa “bakhethoa” tse tlang ho ntšoa. Ba tla 
utloa Molaetsa.
157 Ho a tšoana le kahara Kereke ea Molichaba. Monyaluoa ke 
eo, ’me O khethiloe. “’Me o tla bitsoa ka khetho.” Lemohang, 
hona hohle ho bapisa Kereke, ka phetheho, balumeli ba 
khethiloeng.
158 Ba bang ha ba lumele. U ka e bolela feela. U ka bolella 
motho ’Nete, ea ba ea kholisoa ke Lentsoe, ’me ea nètefatsoa; o 
re, “Ha ke E lumele.” Feela u ka hla…
159 U se hlole u itšoenya ka eona. Jesu o e thibetse. Ho itsoe, “Ho 
joaloka ho lahlela liperela pela likolobe.” Ua bona? Ho itsoe, “Ba 
tloheleng. Ba tla sokoloha ba li hatikela ka maoto a bona. Ba tla u 
soma. Ba sirohe u ikele. ‘Ekare ha sefofu se tsamaisa sefofu…’”
160 Ke etetse monna, nakoana e fetileng; o ne a nketetse, ke 
rialo. Esale a pheha khang, hohle, ka mathoko, khahlano le 
pholiso ea Khalalelo. Eaba o nyoloha, ’me a re, “Ha ke lumele 
pholiso ea hao ea Khalalelo.”
161 Ka re, “Ea ka, kea kholoa, ha e ka ke ea loka ka letho, 
hobane ha ke na eona.” ’Me eèna…Ka re, “Empa ea Molimo e 
phethahetse.”

 A re, “Ntho e joalo ha e eo.”
162 Ka re, “U siiloe ke nako ho ka rialo, oa thaka. Yaa, u 
se—u se u saletse morao. Mohlomong u ka be u phehile khang, 
lilemo tse ’maloa tse fetileng, empa joale ho chabile mongoaha 
o mong. Limilione tse ka e pakelang li teng, ua bona.” Ka re, 
“U se—u se u le morao nakong hona joale, uesō, ho ka rialo.”
163 A re, a re, “Be, ha ke e lumele; ha ke tsotelle seo u se etsang.”
 Ka re, “Ruri lekhale. U ke ke ua khona.” Ua bona?
164 A re, “Nkotle ka bofofu!” Ha thoe, “Haeba u hlile u tšoere 
Moea o Halalelang, joaloka Pauluse,” ha thoe, “nkotle ka 
bofofu.”
165 Ka re, “Ebe nka khona joang kanthebo u se u foufetse?” Ka 
re, “Ntata’o o sa na u foufaletse ’Nete.” Ka re, “Uena, u se u 
foufetse.”
166 ’Me a re, “Nke ke ka lumela; ha ke tsotelle seo u ka se 
etsang, leha u ka totobatsa bopaki bo bongata, kapa ntho e 
kang eo. Ke sa ntse ke sa e lumele.”
167 Ka re, “Ehlile. E ne e sa etsetsoa bomosalumele. E ne e 
etselitsoe balumeli ba inotši. Ke phetho.” Ua bona?
168 E ne e le eng? Ua bona, u tseba hona hoo, hoba khetho e 
hlakotsoe. U se hlole u tšoenyana le eona, ho hang. Jesu o entse 
joalo, O itse, “Ba tloheleng. Ekare ha sefofu se tsamaisa sefofu 
se seng, na li ke ke tsa oela selomong?”
169 Empa eare ha A fihla ho seotsoanyana, [Moena Branham 
o thanya monoana oa hae hang—Mong.] mollo oa hotela! E ne 
e le eng? Peō e khethiloeng e ne e larile mono, ua bona, ea Le 
bona hona joale. Eitse ha Le fihla ho Petrose, peō e khethiloeng 
e ne e larile mono, ua bona, ’me ba Le bone. “’Me bohle bao 
Ntate a ba hlahisitseng, e se e entsoe” (lekhathe-le-fetile) “a 
’Neileng bona, ba tla tla. Ba tla tla ho ’Na.” Oh, khili! Ke rata 
seo! E, monghali. Lemohang, balumeli ba hlile ba Le lumela.
170 Bomosalumele ha ba khone ho Le lumela. Ka hona, joale, 
ha motho a batla ho pheha khang ka peō ea noha le ka lintho, 
’me u leka ho ba bontša, ba sa Le mamele; tloha u ikele. Ba 
tlohele feela. Ua bona, Molimo ha u phehe khang, le bana ba 
Hae ha ba joalo.
171 Lemohang, likete tsa Molimo tse lekholo le mashome 
a mane a metso e mene tsa Bajuda ba khethiloeng ha li 
khumamele sebata, bolumeli ba hae, kapa litšoantšo, kapa 
le letho, leha koana nakong eo sechaba sa bona se tlabotse 
selekane le eona. Iseraele e kenetse selekane, empa mona likete 
tse lekholo le mashome a mane a metso e mene ha li ka ke tsa 
etsa joalo. Ke bakhethoa bao.
172 Ho a tšoana le ka Kereke ea Molichaba hantle mona joale, 
ke sehlopha se khethiloeng. U ke ke ua ba hulela nthong e 

kang eo. Ba ke ke ba e lumela. Che, monghali. Hang ha Leseli 
le ba chabela, ho felile hona moo. Ba bona e…ho e bona e 
etsahala, le ho e bona e nètefatsoa le ho kholisoa ka mokhoa 
oo. ’Me ba sheba fatše mona kahara Bibele, ho bona Lentsoe 
leo le tsamaea joalo feela. Be, u mpe feela—u mpe feela u 
tlohele ho tšoenyana le bona, hoba ba Le lumela. Ke phetho. 
Ke phetho. Leha koana ba sa khone ho Le hlalosa, empa ba 
tseba hore ba Le tšoere. Ka hona, joaloka ha ke bolela, ke sitoa 
ho hlalosa lintho tse ngata, empa ke—ke tseba e lokile leha ho 
le joalo. Uh-huh. Ho lokile.
173 Nako ena e hlahile lipakeng tsa Tiiso ea Botšelela le 
ea Bosupa, moo A bitsang batho bana, e builoe ke Jesu ho 
Mattheu khaolo ea 24 le temana ea 31, re sa tsoa e bala, ua 
bona. Literompeta mona, lipaki tse peli tsa…Ha terompeta e 
letsoa, ke terompeta ea lipaki tse peli tsa mongoaha oa mohau 
ho Bajuda. Ho letsoa terompeta e le ’ngoe, lea elelloa, ho letsoa 
terompeta e le ’ngoe. O itse, “Le molumo oa terompeta.” Joale 
le elelloe ka mona, ea 31.

’Me o tla roma teng mangeloi a hae (ha le leng, 
ua bona; a mabeli a bona) a letsang terompeta tse 
molumo o moholo,…

174 Ke eng? Molimo ha o itokisetsa ho bua, ho hlaha molumo 
oa terompeta. Eo ke Puo ea Hae ka mehla. E memela ntoa, 
ua bona. Molimo o a bua. Mangeloi a tla hlaha ka molumo oa 
terompeta.
175 ’Me na le lemohile, ho Molaetsa oa lengeloi la ho qetela, 
ho letsoa terompeta. Molaetsa oa lengeloi la pele, molumo 
oa terompeta; oa lengeloi la bobeli, ho letsitsoe terompeta, 
mohla A ne a e romela. Lemohang, empa mohla Litiiso li ne li 
tsebisoa, tsohle keha li bokane nthong e le ’ngoe e khōlō, ntho e 
Halalelang, ho bitsa sehlopha sa batho; ho utloahetse molumo 
oa terompeta e le ’ngoe, ’me ha manolloa Litiiso tse Supileng.
176 Lemohang, “Ho bokella Bajuda ba Hae ba khethiloeng 
likhutlong tse ’ne tsa maholimō.”
177 O buile ka Litiiso tse tšeletseng, kamoo re boneng, empa 
e seng Tiiso ea Bosupa. Mona ha A eso bue letho ka Tiiso ea 
Bosupa, nqa efe.
178 Ua bona, hang feela, temana ea 32, e fetoha litšoantšo, tsa 
nako ea pitso ea Bajuda ba khethiloeng. Joale shebang mona, 
ua bona.
179 “’Me O tla roma mangeloi ka terompeta, le ho bokella 
bakhethoa likhutlong tse ’ne tsa leholimō.” Joale O a qala…
180 Ua bona, mona ha A bue letho ka Tiiso ea Bosupa. Ua 
bona? O buile ka Tiiso ea Botšelela; ea Pele, ea Bobeli, ea 
Borarō, ea Bone, ea Bohlano, le ea Botšelela.
181 Empa elelloa:

Joale ithuteng ho lekanya litaba tsa sefate sa feie; 
Makala a hae ha le se le le bonolo, ’me le se le hlahisa 
mahlaku, u tseba kahoo hobane lehlabula le haufi:

Ka hona le lōna, etlare ha le bona tseo tsohle, le tsebe 
hoba e haufi, e monyako.

182 Potso eo ea ho qetela, eo ba Mo botsitseng eona, “Ebe 
pontšo ea bofelo ba lefatše e tla ba efe?”
183 “Etlare ha le bona Bajuda bana…Etlare ha le bona lintho 
tse ling tsena tsohle li hlaha, le tseba se etsahalang. Joale, 
etlare ha le bona Bajuda bana…” Ho buoa le Bajuda! Joale 
shebang. Ebe O ntse a buisana le lekhotla lefe, Balichaba? 
Bajuda! Bajuda! Ua bona?
184 Joale O itse, “Lichaba li tla le hloea ka baka la Lebitso la 
Ka,” le ka mokhoa oo, joalo.
185 Joale, “Etlare,” O itse, “ha le bona Bajuda bana ba qala 
ba hlahisa mahlaku koana,” mohla Iseraele eo a qalang 
a khutla, a kena naheng ea hae. Etlare ha a fihla mono, 
(Kereke e itokisetsa ho Hloibiloa), ho setse lilemo tse tharō 
le halofo feela pele lefatše la khale le fela, ’me le senyeha, 
’me ho ntano kena Mileniamo, ho isa ho lefatše le lecha—le 
lecha. Ho itsoe, “Esita le monyako!” Joale, lilemo tse sekete 
lefatšeng ke letsatsi le le leng feela ho Molimo. ’Me lilemo 
tse tharo le halofo, li ka balloa e le eng? Ke metsotsoana e 
mekaalo, ka nako ea Molimo. Ke ka baka leo A itseng, “E 
monyako.”

Kannete Ke re ho lōna, hoo, Moloko ona o ke ke oa 
felisoa, oa timetsoa, batho bana, ho fihlela tseo tsohle 
li eso ka li…

186 Eng, ke hofe ho sa tl’o felisoa? Ba lekile ho bolaea Mojuda, 
ho mo falatsa holima lefatše, ka linako tsohle. Ba ke ke ba 
khona le ka mohla.
187 Empa lemohang. ’Ona moloko oa Bajuda o boneng ho 
khutla, ho boela Palestina, moloko oo o tla bona lintho tsena 
ha li etsahala. ’Me lilemong tse peli feela tse fetileng, e se e 
fetohile sechaba se tletseng, se tšoere chelete ea sona le eng. Ke 
seo moo se leng teng.
188 Joale ebe re eme hokae, motsoalle? Ho buloa Litiiso le ntho 
eohle; joale re kenya taba ena lipakeng mona. Ke eo. Na le 
bona moo re lutseng teng? [Phutheho e re, “Amen.”—Mong.]
189 Ke tšepa hoba lea E tšoara. Ha ke na thuto. Ke tseba seo 
ke buang ka sona, empa ekaba ha ke khone ho hlalosa—ho E 
hlalosa, hore ho lōna e etse kelello. Empa ke tšepa Molimo a tla 
nka Mantsoe a ferekaneng, ho a arola ka tšoanelo, ua bona, ho 
le tsebisa seo E leng sona. Hoba, eona, re monyako. Re mona 
nakong. Joale elelloang.

190 Ua bona, hantle hona joale, O khutlela ho Bajuda bana, 
’me ke e—e nako ea qetelo. O bua ka se tlang ho hlaha. Rea 
tseba esita le joale…Rea tseba, bohle rea elelloa, hore meloko 
e hasakane. Esale ba le joalo, lilemo tse makholo a mashome a 
mabeli a metso e mehlano. Ba ne ba porofetoe ho qhalanyetsoa 
meeng e mene. Na le tsebile seo? Re tseba seo.
191 Hoba, ha re ka ke ra tlameha ho khutla ho e nka, ho e 
thonaka, hoba mona ke tšoere ntho e bohlokoa eo ke batlang 
hore le e bone, pele le khathala haholo, ’me le ’na ke katleha.
192 Lemohang. Rea tseba, esita le leloko ka leng, ka tatelano ea 
leloko, kapa seo le batlang ho se bitsa eona, kapa thutafatšhe, 
kapa malulo a maloko, ha a sa le ’moho. Ba qhalane, hohle.
193 Bajuda, ba bokana ba kena Jerusalema, ha se…Ebile ha 
ba tsebe meloko ea bona. Ha ba tšoara lifolaga tsa maloko 
kapa le letho. Sohle seo ba se tsebang, ke hona, ke hoba ke 
Bajuda. Maemo a bona a ne a porofetoe joalo, hohle lefatšeng. 
Joale, libuka tsa bona li sentsoe. Ha ba tsebe.
 U re, “U tsoa lelokong lefe?”
 “Ha ke tsebe.”
 “Leloko ke lefe?”
 “Ha ke tsebe.”
194 E mong o tsoa ho Benjamine, e mong o tsoa ho lena, 
le e mong o tsoa ho lane. Ha ba tsebe moo ba tsoang teng. 
Libuka tsa bona li sentsoe, ke lintoa, le ke lilemo tse makholo 
a mashome a mabeli a metso e mehlano. Ntho feela eo ba e 
tsebang, ke Bajuda. Ke phetho. Ka hona, ba itseba ba khutletse 
lehaeng la bona. Le joale ba…Lemohang, leha ba sa tsebe 
meloko ea bona, empa Molimo.
195 Ke mpa ke rata seo! Lea tseba, O bile o boletse hoba ho 
na le…“Esita le moriri oa hlooho ea lōna o baliloe.” Hum! 
Lemohang, ha A lahleheloe ke letho. “Ke tla boela ke e tsosa 
letsatsing la ho qetela.”
196 Leha koana ba lahlehetsoe ke lifolaga tsa meloko ea 
bona—ea bona—ea bona, le hore mang ke ofe, le haeba e le 
sena kapa sane; ha ba tsebe haeba ba tsoa ho Benjamine, 
kapa haeba ba tsoa ho Rubene, kapa—kapa Isakare, kapa 
moo ba tsoang teng. Empa, leha ho le joalo, mona Molimo o a 
ba bitsa.
197 Joale lemohang, ho Tšenolo 7, re bala sena. “Likete tse 
leshome le metso e ’meli” tsa leloko ka leng, tsa bakhethoa, 
li tsoa ho ’ona kaofela. Lelokong ho tsoa likete tse leshome 
le metso e ’meli, ba khethiloeng, ’me mona ba hlophisitsoe 
ka bolaoli. Oh, khili! Ke bomang? Ba hlophiloe ka bolaoli ba 
leloko. Koana, ha ba joalo hona joale, empa ba tla ba joalo. 
Ba hlophiloe ka bolaoli ba leloko. Ke hofe ho tla hlophisoa ka 

bolaloli ba leloko? Hase Mojuda oa tloaelo, che. Empa ke ba 
khethiloeng, likete tse lekholo le mashome a mane a metso e 
mene, li tla hlophisoa ka bolaoli ba leloko. Oh, khili!
198 Ke rata hakakang ho le bontša! Re ke ke ra kena ho eona. 
Empa le Kereke e tlameha ho hlophisoa joalo, uh-huh, hantle 
ka bolaoli.
199 Joale ke batla le lemohe ka hloko ea ruri le bale le ’na, 
motsotso. Joale mohlomong ntho eo le eso e lemohe ka—ka 
pitso ea maloko ke ena. Ke le boleletse, nakoana e fetileng, 
ho bala Tšenolo 7. Balang le ’na ’moho, le shebe meloko eo. 
Ho Tšenolo 7, Dane le Efraime ha ba eo ’me ha ba balloe 
le bona. Ana le lemohile seo? Josefa le Levi ba kentsoe 
litulong tsa bona. Ana le lemohile seo? Dane le Efraime ha ba 
eo. Che, monghali. Empa, Josefa le Levi ba kentsoe litulong 
tsa—tsa—tsa Dane le Efraime.
200 Hobaneng? Bao…Molimo o hopolang ka mehla o hopola 
tšepiso e ’ngoe le e ’ngoe ea Lentsoe la Hae. Oh, nka rata ho rera 
ka eona. Ua bona? Molimo ha o lebale letho, leha e ka ho joalo.
201 Joaloka ha A boleletse Moshe. Haesale Iseraele a hlotse tlase 
mono, “lilemo tse makholo a mane.” Mohlang keha ba loketse 
ho nyoloha. O boleletse Abrahama, “’Me peō ea hae e tla jaka 
naheng esele ka lilemo tse makholo a mane, ’me A ntano ba ntša 
ka letsoho le matla.” Empa eaba O laela Moshe, “Ke hopotse 
tšepiso ea Ka, ’me Ke theohile ho phethisa seo Ke se boletseng.”
202 Molimo ha o lebale. Ha O lebale lithohako tsa ’Ona, le joalo 
ha O lebale mahlonohonolo a ’Ona. Empa, empa pallo efe le efe 
eo O e entseng, O tiisetsa ho eona.
203 Mona ke hona moo ba sa fumanoeng, joale, haeba u ka 
sheba. Joale balang. Ke batla le bale ’na joale. Phetlang koana 
ho Deutronoma, oa mashopeli-…temana ea 29, kapa khaolo 
ea 29, ke rialo. Lebaka la bosieo ba meloko ena le teng. Ntho 
e ’ngoe le e ’ngoe e na le lebaka. Deutronoma, re batla ho nka 
e—e khaolo ea 29 ea Deutronoma. Joale, Morena a re thuse, re 
tle re utloisise joale. Joale re batla ho qala ho Deutronoma, 
khaolo ea 29, ka temana ea 16. Joale mamelang. Moshe o a bua.

(Hobane lea tseba le lōna kamoo re neng re ahile 
lefatšeng la Egepeta kateng; le kamoo re fetileng hara 
lichaba tseo re tsamaileng hara tšona;

’Me le bone ’ona manyala, le litšoantšo tsa tsona, tse 
entsoeng ka mahong…lejoe, silifera…gauta, tse leng 
hara tsona:)

204 E mong le e mong o ne a jere nthoana kapa ho hong, 
setšoantšo se betliloeng sa Santa Cecilia. Lea tseba, ntho e 
kang eo, ua bona. “Esere mohlomong…” Mamelang.

Iponeleng ke hona hore kajeno ho se be le monna,…
mosali, kapa eona ntlo, kapa lona leloko, leo pelō tsa 

lona li ka fapohang MORENA Molimo oa rōna, ho ea 
sebeletsa melimo ea lichaba tseo; ’me ho se ke ha eba 
ho lōna motso o hlahisang bore le lengana;

’Me e mong, ha a utloile lipolelo tsa thohako ea kano 
ena ea lōna, ekare ha a—ha a ithorisa pelōng ea hae, 
’me a re, Ke…na le khotso, leha ke tsamaea kamoo 
pelō ea me sebele e thata e lakatsang kateng,…

205 Ua bona, batho ba re, “Oh, o a itlhohonolofatsa.” Lea 
tseba, ba iketsetsa sefapanonyana kapa ntho e itseng, kamoo 
ba etsang hona joale, u a bona; ho a tšoana, ua bona. ’Me le ka 
bona hoba ke setso sa mohetene, ua bona, e—e mohetene.

…eèna o itlhohonolofatsa pelōng ea hae ka sebele,…
kamoo a lakatsang ka boeèna kelellong ea hae ka sebele, 
hore ke timetse se noselitsoeng le se omileng:

206 “Ho noa feela, ha se lebaka la letho; ha u mpa u itsamaela 
kereke, u itoketse.”

Ke moo MORENA o tla hana ho mo tšoarela, empa 
khalefo ea MORENA…poulelo ea hae li tla tukela 
motho eo, ka lithohako tsohle tse ngoliloeng bukeng 
ena (“U se ke ua tlotsa Lentsoe le leng ho Eona, kapa 
ho eketsa le eng ho Eona,” ua bona.) li tla mo oela 
holimo, ’me MORENA o tla mo hlakola…o tla hlakola 
lebitso la hae tlasa leholimō.

207 Ke mehleng ea hae mona holima lefatše, ua bona, “tlasa 
leholimō.”

’Me MORENA o tla mo khetha ho eèna melokong eohle 
ea Iseraele, a hlaheloe ke litlokotsi tsa thohako tsohle 
e leng tse ngoliloeng bukeng ena ea molao:

208 Ka baka leo, “Ekare ha monna a batla ho sebeletsa sesèto, 
kapa a bolokile ho eèna sesèto, kapa a itlhohonolofatsa ka ho 
lakatsa ha mohopolo oa hae, ’me a sebeletsa lisèto,” Molimo 
o itse, “monna, mosali, ntlo, kapa leloko, lebitso la hae le tla 
hlakoloa ka botlalo, hara batho.” Joale, na ebe ho joalo na? 
[Phutheho e re, “Amen.”—Mong.] E nèpile hakakang!
209 Tšebeletso ea lisèto e entse hona hoo kahara kereke, 
lilemong tse fetileng, le kajeno e sa etsa joalo. ’Me kea 
lemoha…Le shebe kamoo antikreste a lekileng ho hlophisa 
khato-khahlano. Ba bakae ba tsebang hoba diabolosi o a 
bapisa ’me o iphaphita a setse—a setse paterone ea bahalaleli 
ba Molimo morao?
210 Ebe—ebe sebe ke’ng? Ke khopamiso ea ntho e lokileng. 
Leshano ke’ng? Ke ’nete e tolokiloeng ka phoso. Bofebe ke’ng? 
Ke ketso e lokileng, ketso e molaong, e etsoang hampe. Ua bona?
211 Joale, ho leka ho etsa sena, “ho hlakola lebitso,” ana le 
lemohile mongoaha oa kereke, sona sebata se sebeletsang 
litšoantšo tsa bafu, le lintho tse joalo, se lekile ho hlakola 

Lebitso la Morena Jesu Kreste, ’me se aba mabitso a tlotliso a 
kang Ntate, Mora, le Moea o Halalelang. Ho a tšoana, thohako 
eo e setse hoo morao, ka tsela eo.
212 Dane le Efraime ba entse hona hoo, tlasa morena oa 
moikaketsi Iseraeleng, moipèhi, Jeroboame. Joale, lemohang, 
ho Marena a Pele khaolo ea 12. Kea tseba hoba re a…Sena, ho 
’na, se—se—se ho ala motheo oa seo re ka itšetlehang ka sona, 
seo re se bonang. Marena a Pele, ke batla ho fumana khaolo ea 
12, temana ea 25 ho isa ho ea 30.

Eaba Jeroboame…Sikeme hona thabeng ea 
Efraime, a lula hona teng; a ntoo tloha a kena…a ea 
aha Penuele.

’Me joale Jeroboame a bua ho…ka—ka pelōng ea 
hae, (ua bona, ho ikhopolela pelōng ea hae), Joale 
’muso o tla boella tlung ea Davida:

213 A qala a tšaba, ua a bona, batho ba ka tšoha ba e tsoa.
Ha sechaba sena se ka ’na sa nyoloha ho…hlaba 

mahlabelo tlung ea MORENA Jerusalema, lipelō tsa 
sechaba sena li tla boella ho eèna mong’a sona, e leng 
ho Roboame morena oa Juda, ’me ba tla mpolaea, ba 
tle ba…ee ho Roboame—Roboame morena oa Juda.

Morena a imamela joalo, a ntoo etsa manamane 
a mabeli a gauta, a re ho sechaba, Le ile halelele 
Jerusalema: melimo ea hao ke ena, oho Baiseraele, e le 
nyolotseng…naheng ea Egepeta.

’Me eaba o bea e ’ngoe Bethele, e ’ngoe a e bea Dane.
Taba ena ea eba sebe: hobane sechaba sa ea 

khumamela e ’ngoe, ho isa Dane.
214 Ua bona, Efraime Bethele, le Dane, eaba ba hloma lisèto. 
’Me eaba bana ba tsoa ho ea khumamela sena.
215 ’Me ke rōna bana, koana mongoaheng oa Mileniamo, 
mohlomong, ’me Molimo o sa hopola sebe seo. Ebile ha ba 
balloe ka mono. Hei! Thoriso! [Moena Branham o opa liatla 
hang—Mong.] Ruri joaloka ha A hopola pallo efe e molemo, le 
joalo O sa hopola efe e khopo, hape. Le hopole feela, ha…
216 Ke lumela ke hona, metsoalle, haesale ke lekile ho 
tsitlallela Lentsoe leo, ho sa tsotelehe kamoo Le shebehang le 
hlolla kateng.
217 Ua bona, joale, ha ba ka ba e nahana mono mohlang oo. Ha 
ba ka ba e nahana mohlang oo. Ba hopotse ha thoe, “Be, ba e 
phemme ha ba hlaheloa ke letho.” Ho lokile.
218 Empa ke bana mohla ho thoasang mongoaha oa 
Mileniamo, mabitso a bona le a meloko a “hlakotsoe” ho 
eona, kaha ba kile ba sebeletsa lisèto tse betliloeng, tseo 
Molimo a li rohakileng.

219 Na ha A bolela hoba O “hloile” Banikolaitane le Jesebele 
eo? Siroha ntho eo. Na ha A bolela hoba O tla bolaea barali 
ba Jesebele ka polao ea “lefu,” e leng karohano ea Bosafeleng 
hole le Sefahleho sa Hae? Le se ke la itšepisa ka eona, ho hang. 
Suthang ho eona. Ka hona, Molimo o a hopola. Lemohang.
220 Empa ana le lemohile mono, hoba le ne le tla “hlakoloa”? 
Hobaneng? Tlasa Leholimō ho ne ho se Sehlabelo sa tšohanyetso 
ho mo nea Moea o Halalelang, ho mo bontša lintho tsena. Empa 
o e entse, leha ho le joalo, kelellong ea boitšepo ba hae.
221 Empa, Ezekiele, ponong ea hae, Mileniamong, o boela a ba 
bona ka bolaoli bo phethehileng. Ezekiele, haeba u batlile ho 
e bala. Le ngole fatše feela, ’me u ka le bala, ho boloka nako. 
Ezekiele 48:1 ho isa ho 7, hape u bale 23 ho isa ho 29. Ezekiele 
o bone leloko le leng le le leng le ituletse ka bolaoli bo bo 
tletseng. Ho lokile.
222 ’Me, hape, ho Tšenolo 14, Johanne o boetse a ba bona ka 
bolaoli ba meloko, ke hantle, leloko ka leng malulong a lona. 
Ho etsahala’ng?
223 Le sa hopola, O itse, “Tlasa maholimō, moo lebitso le hae 
le tlang ho hlakoloa litabeng tsa leloko.” Ha feela a sa le tlasa 
maholimō, ha le sa tla baloa. ’Me likete tse lekholo le mashome 
a mahlano tsena li tlase mona ka mokhoa oa leloko, le joale. 
Hantle. Empa, le a bona, ba ne ba foufatsoe. Ba ne ba bolokile 
mahlabelo a lipoho le lipōli. Ua bona? Joale elelloang, O ba 
hlakotse, “tlasa leholimō.”
224 Empa Molichaba, matsatsing ea Moea o Halalelang, 
khahlano le Hoo; lebitso la hao le tlositsoe ka botlalo Bukeng 
ea Bophelo, “’me ha e ka ke ea tšoareloa le ka mohla, lefatšeng 
lena kapa lefatšeng le tlang ho tla.” Ho joalo na? Ke hona moo 
re emeng.
225 Iseraele, tlasa lipōli, linku, ba—ba kile ba fuoa sebaka. Ha 
feela ba sa le tlase lefatšeng mona, meloko ea bona e ne e sa 
balloe. Ba ke ke ba kenyeletsoa. Joale, bohle…Mohla A ne 
a ba bitsa, ka koana, likete tse lekholo le mashome a mane 
a metso e mene, keha ba le sieo. Ke hantle. Ebile le ka mono 
ha ba balloe. ’Me Josefa le Levi ba nokeloa litulong tsa Dane 
le Efraime. Joale le ka e sheba. Ke eo hantle, ka pela lōna, 
ua bona. ’Me tšepiso ea Molimo ke ena, motšeo mono, lilemo 
tse makholo le tse makholo pele ho moo. [Moena Branham o 
kokota sefaleng ha ’maloa—Mong.]
226 Joale, ho etsahetse’ng? Ba hlatsoitsoe mehleng ea tlokotsi e 
tšabehang ea Matšoenyeho.
227 Joale, efèla ha Molimo o tla hloekisa moroetsana eo—eo, e 
ne e le mosali ea lokileng, a mpa a sitiloe ho tšela oli lamping 
ea hae, ’me O tla hloekisoa mono ka hloriso. O kenya meloko 
eo hantle kahare ka mono, ka ho tšoana, le ho ba hloekisa 
mehleng ea Matšoenyeho. Hobane, ke e—e hona ho hloekisoa. 

Ke kahlolo. Empa, ua bona, bao, ka morao…’Me, le shebe 
mona, mona ho nyoloha likete tse lekholo le mashome a mane 
a metso e mene, kamora ho hloekisoa ha Iseraele. ’Me mona 
ho boela ho nyoloha moroetsana ea robetseng, o nyoloha, 
ho hloekisoa, ’me o apere liaparo tse tšoeu. Ua bona? E 
phethahetse hakakang! E khabane hakakang!
228 Joaloka Jakobo feela, mehleng ea tlokotsi, ua bona. Bao…
Jakobo, mehleng ea tlokotsi. O ne a sitiloe. Empa eaba o 
fetisoa nakong ea hloekiso kaha a sitetsoe ngoanabo, Esau. Ua 
bona? O kile a thetsa, ho fumana boholo ba hae. Empa eaba 
o fetisoa tlhoekisong le pele lebitso la hae le ka fetoloa ho 
tloha ho Jakobo ho ea ho Iseraele, e leng papiso ea bolaoli ba 
Molimo, bo tšoantšoang kajeno.
229 Joale, re tla phetla temana ea 8 ea e…kapa temana ea 1, 
ke boela joalo, ea khaolo ea 8; ea Tšenolo 8:1.
230 Kea tseba hoba le khathetse. Empa, joale, le mpe le leke ho 
mamela metsotso e ’maloa joale. ’Me, Molimo oa Leholimō a re 
thuse, ke thapelo ea ka eo.
231 Re tšoanetse ho hopola hobane Tiiso ena ea Bosupa ke bofèlo 
ba nako, ea lintho tsohle. Ke hantle. Lintho tsohle tse ngoliloeng 
kahara Buka e Tiiso-Supa, e tiisitse, leano lohle la topollo ho 
qala pele ho motheo oa lefatše, karoloana eohle e a fella. Ke 
bofèlo; ke bofèlo ba lefatše le sotlehang. Ke bofèlo ba tlhaho e 
sotlehang. Ke bofèlo ba ntho e ’ngoe le e ’ngoe. Kahare ka mono, 
ho fumanoa bofèlo ba Literompeta. Ke bofèlo ba Linkho. Ke 
bofèlo ba lefatše. Ke e…Ekasita e le bofèlo ba nako.
232 Nako e a fèla. Bibele e boletse joalo mona. Mattheu, khaolo 
ea 7…Ke bolela, Tšenolo, ea 7 khao-…khaolo ea 10 le e…le 
temana ea 1 ho fihlisa ea 7. Nako e a fèla. Lengeloi le boletse, 
“Nako ha e sa tla ba teng,” mohla seo, mehleng ea ketsahalo e 
khōlō ena a tlang ho hlaha.
233 Ntho e ’ngoe le e ’ngoe e a fèla, nakong ena, ke bofèlo ba e—ba 
e…qetellong ea Tiiso ena ea Bosupa. Lemohang. Ke bofèlo ba 
mongoaha oa kereke. Ke e—e bofèlo ba Tiiso ea Bosupa. Ke bofèlo 
ba Literompeta. Ke bofèlo ba Linkho, ’me ekasita e le bofèlo ba 
selelekela sa Mileniamo. E Tiisong ea Bosupa.
234 Ho tšoana le ho tsoibilela rokete sebakeng. Rokete eo e 
phatloha mona, e nyoloha e boela e phatloha. E hlahisa linaleli 
tse hlano. E ’ngoe ea linaleli tseo e a phatloha ’me e qhomisa 
linaleli tse hlano ho eona; ebe moo naleli e ’ngoe le e ’ngoe ea 
tseo e phatlohang ’me e qhomisa linaleli tse hlano ho eona. Ua 
bona, e a nyamela.
235 Eo, ke eona, Tiiso ea Bosupa. E phethela nako ea bofèlo ba 
lefatše. E phethela nako ea sena. E phethela nako ea sane. E 
phethela nako ea sena. E phethela nako. Ntho e ’ngoe le e ’ngoe 
e ile ea fella feela Tiisong eo ea Bosupa.

236 Joale, ebe O tla e sebetsa joang? Ke sona seo re sa se 
tsebeng. Ha ho joalo? Ha re tsebe.
237 Ebile ke nako ea lintho tsena tsohle, le ho kenngoa ha 
Mileniamo.
238 Lemohang, ho qhaqhoa ha Tiiso ena ho bile ho hoholo, hoo, 
Leholimō le bileng la khutsisoa ke Eona, “ka khutso, ea bohare 
ba hora.” Joale, na ebe ha E khōlō! Ke eng? La khutsisoa, 
Maholimō. Ha ho a sisinyeha letho, sebaka sa bohare ba hora.
239 Joale, bohare ba hora e ka re ha bo bolelele haeba u tšoere 
nako e ntle. Empa, mistering o lipakeng tsa lefu le Bophelo, ea 
bonahala e ka Mileniamo. E ne e le khōlō hakana!
 Jesu ha a bua ka Eona. Le ba bang bohle ba bona ha ba 
khona.
240 Johanne ha a khona le ho E ngola. Che, o thibetsoe ho 
ngola mona. [Moena Branham o phathatsa Bibele ea hae 
habeli—Mong.] Ua bona, feela ho na le…feela…Ha a E 
ngola, empa ena ke khutso.
241 ’Me baholo ba mashome a mabeli a metso e mene ba neng 
ba eme pel’a Molimo, Mono, ba ntse ba letsa liharepa tsa bona; 
ba khaotsa ho letsa liharepa tsa bona.
 Mangeloi a khaotsa ’mino oa ’Ona, Leholimōng.
242 Nahanang! Likerubime le Lirafime tse halalelang, Esaia 
o E bone ka tempeleng, ka lisete tse tšeletseng…kapa lisete 
tse tharō tsa mapheo. A mararō…A khurumetlitse sefahleho 
sa ’Ona ka a mabeli, le a mabeli a koahetse maoto a ’Ona, 
’me se rura. ’Me motšehare le bosiu, A ka pel’a Molimo, a 
ntse a bina, “Ua halalela, ua halalela, ua halalela, Morena 
Molimo ea Matlaohle!” ’Me enere ha A tsamaea a kena, kapa 
ho kena tempeleng, metheo ea tempele e sisinngoa, ke boteng 
ba ’Ona—ba ’Ona.
243 ’Me eaba Lirafime tse halalelang tsena li a khutsa. Ha 
khutsa le Mangeloi a ntseng a bina. Uh-huh. Whew! Ho fofa ka 
pel’a Sefahleho sa Molimo, ho ntse ho binoa, “Ua halalela, ua 
halalela, ua halalela,” A thola. Ha ho Mangeloi a binang. Ha 
ho lipōko. Ha ho—ha ho tšebeletso ea aletare. Che, ha ho letho. 
Ha eba khutso; ho thola, khutso e shoeletseng Leholimōng, 
sebaka sa bohare ba hora.
244 Lekhotla lohle la Leholimō la khutsa sebaka sena sa 
halofo ea hora, mohla sephiri sena se Tiiso-Supa ka Bukeng 
ea Topollo se neng se qhaqholloa. E nahaneng. Empa, Se 
manolotsoe. Konyana e a Se manolla. Lea tseba ke’ng? Ba ne 
ba hloletsoe ke Sona, kea lumela. Ba ne ba sa tsebe; e ne e le 
Seo! Ba ile ba khutsa feela.
245 Hobaneng? Ke Eng? Joale, ha ho mang oa rōna ea tsebang. 
Empa, ke—ke tla le bolella, ka tšenolo ea ka—ea ka ea Eona.

246 ’Me, joale, ha kea sekamela bohlanyeng. Haeba ke le joalo, 
ha ke e lemohe, ua bona. Ke a…Ha kea nehelloa maitšoaro a 
lometsang le lintho tsa boinahanelo.
247 Ke buile lintho tse ’maloa, tse beng li hlolla batho ba 
itseng. Empa enere ha Molimo o fihla, ho E tšehetsa, le ho E 
nètefatsa, le ho tlaleha E le ’Nete, ebe ke Lentsoe la Molimo. 
Ua bona? E ka bonahala e makatsa, ka mokhoa oo. Ua bona?
248 ’Me joale, ruri ka ho tiea joaloka ha ke eme kalaneng 
bosiung bona, ke fumane tšenolo e senotseng. E hlaha ka 
mokhoa oa mekhahlelo e merarō. Ke tla bua le lōna, ka thuso 
ea Molimo, ka mokhahlelo oa Eona. ’Me hape le…Ha re 
feteng ntho eo, pele. Tšenolo ke ena, ho qalisa seo ke batlang 
ho le bolella sona, seo E leng sona. Se etsahalang, ke hoo…
Lialuma tse Supileng tseo a li utloileng li luma, ’me a thibeloa 
ho li ngola; ke sona sephiri, se robetse kamorao ho letoto leo la 
Lialuma tse Supileng tse thoathoaretsang. [Moena Branham o 
kokota sefaleng ha ’maloa—Mong.]
249 Joale, hobaneng? Ha re e kholiseng. Hobaneng? Ke 
lekunutu le sa tsejoeng ke motho. Johanne o thibetsoe ho E 
ngola, esita—esita le ho ngola sekai sa Eona. Hobaneng? Ke 
kahona ho sa hlahang mohato ka hara—khato Leholimōng: 
e ka tšoana e utulla lekunutu leo. Ana lea e bona joale? 
[Phutheho e re, “Amen.”—Mong.]
250 Haeba E le khōlō hakana, E ka khona e kenyeletsoe, hobane 
E tlameha ho etsahala. Empa eitse ha Lialuma tse Supileng…
251 Joale lemohang. Mohla Mangeloi a supileng a neng a 
hlaha ho utloahatsa molumo oa Literompeta tsa ’ona, ho 
hlahile sealuma se le seng. [Moena Branham o kokota hang 
sefaleng—Mong.] Mohla Iseraele a ne a bokelloa, ho hlahile 
terompeta. “Mohla nako e tla fela,” terompeta ea ho qetela, 
sealuma se seng.
252 Empa mona ke Lialuma tse Supileng ka kotloloho, ka 
tatelano hantle: ’ngoe, peli, tharō, ’ne, hlano, tšelela, supa, 
palo e phethahetseng eo. Lialuma tse Supileng ka tatelano, li 
utloahetse, ha se…ho etsa feela—feela ’ngoe, peli, tharō, ’ne, 
hlano, tšelela, supa, ka kotloloho. [Moena Branham o kokotile 
hasupa sefaleng—Mong.] Hape, Leholimō ha lea khona ho 
ngola Hoo. Leholimō le ke ke la tseba ka Eona, ha ho letho 
lesele, hobane ho se letho le tlang ho etsahala. E ne e le nako 
ea boikhutso. E ne e le khōlō hakaalo, ebile, Ke lekunutu le 
patetsoeng Mangeloi.
253 Joale, hobaneng? Efèla ha Satane a ka E tšoara, a ka etsa 
tšenyo ea tonana. Ke ntho e le ’ngoe ea sa e tsebeng. Joale, a ka 
toloka ntho efe eo a e batlang, ’me a ka qopitsa neo ea mofuta 
ofe, (kea kholoa le ntse le ithuta), empa a ke ke a tseba Sena. 
Ebile ha E a ngoloa Lentsoeng. Ke lekunutu le tletseng.

254 Mangeloi, ntho efe le efe, ea khutsa. Holane a etsa khato 
efe, e ka tšoha e kunutolla nthoana, eaba a khutsa tu, a 
khaotsa ho letsa harepa. Ntho e ’ngoe le e ’ngoe ea emisa.
255 Supa, palo ea Molimo e phethehileng. Supa, [Moena 
Branham o kokota hasupa sefaleng—Mong.] hantle feela ho 
theoha le mola. Lialuma tse Supileng tsa utloahatsoa hammoho 
ka kotloloho, e ka hoja li peleta ho hong. Lemohang, ka nako eo, 
Johanne a qala a E ngola. A re, “U se ke ua E ngola.”
256 Jesu ha a bua ka Eona. Johanne o sitiloe ho E ngola. 
Mangeloi ha a tsebe letho ka Eona. Ke Eng? Ke ntho, eo Jesu 
a e itseng, “Esita le Mangeloi a Leholimō a ne a sa tsebe” letho 
ka Eona. Ua bona? Ua bona? O ne a sa E tsebe, ka Sebele. Ha 
thoe, “Molimo a inotši” o tla E tseba.
257 Empa O re itse, etlere ha re “qala re bona lipontšo 
tsena li hlaha.” Joale na le finyella kae-kae? [Phutheho e re, 
“Amen.”—Mong.] Ho lokile. Lemohang, rōna re “qala re bona 
lipontšo tsena tse hlahang.” Ua bona?
 Hola Satane a ka E tšoara…
258 Ha u batla hore ntho e etsahale…Joale mona le tla 
lokela ho nka lentsoe la ka. Ha nka rera ho etsa letho, ke 
tseba hantle ho se bolelle mang ka eona. E se hobane motho 
eo a tla e bolela, empa Satane o tla e utloa. Ua bona? A ke ke 
a e fumana, ka pelōng ea ka mono, ha Molimo o e koaletse ka 
Moea o Halalelang, ha ho le joalo e pakeng tsa ka le Molimo. 
Ua bona? A ke ke a tseba letho ka eona pele u e buile, ke hona 
a e utloang. ’Me ke lekile…Ha nka bolella batho ke tla etsa 
hore-hore ho itseng, u shebe ha diabolosi a leka ho sèhla lebili 
le leng le le leng leo a ka le khonang, ho fihla mono, ua bona, 
ho nketa pele. Empa ha ke fuoa tšenolo e tsoang ho Molimo, 
’me ke sa bue letho ka eona, teng ho fapane.
259 Hopolang, Satane o tla leka boetsitsi. O tla lekisa sohle 
seo Kereke e tlang ho se etsa. Esale a leka ho etsa hoo. Re e 
lemoha, ka antikreste.
260 Empa ena ke ntho e le ’ngoe ke keng a e qopitsa. Ha ho ka 
ke ha hlaha boetsisi ba sena, ua bona, hobane ha a E tsebe. Ha 
ho mokhoa ho eèna ho E tseba. Ke Khulo ea Borarō. U mpa a 
sa tsebe letho ka Eona. Ua bona? Ha a E utloisise.
261 Empa tlasa Eona ho robetse lekunutu! [Moena Branham 
o kokota hang sefaleng—Mong.] Khanya ho Molimo o 
Holimōlimō! Ha ke sa khona ho nahana ka ho tšoana, bophelo 
ba ka bohle, ha ke ne ke bona. Joale, ha ke tsebe seo…Ke 
tseba khato e hlahlamang mono, empa ha ke tsebe, mokhoa oa 
ho e toloka. E ke ke ea ba telele. Fatše mona ke ngotse, ha e ne 
e etsahala, haeba le ka bona mona, “Emisa. Se tsoelepele ho 
feta ntho ena hantle mona.” Ha kea lemalla ho ba lehlanya. Ke 
mpa ke bolela ’Nete.

262 Empa le hopola seetana, ke lekile khafetsa ho hlalosa 
kamoo soule [moea—Moft.] o bapileng le hore-le-hore, le ka 
thusakutlo e ka hare ea letsoalo, le ntho eo eohle? Eaba, e saloa 
morao ke khahlakhahla ea boetsisi. Kamoo ba tlamehang ho 
tšoara letsoho, le ho tšoara batho, ba utloe thothomelo? Keha 
mang le mang a thothomela matsoho.
263 Empa le hopole, mohla A neng a mpeha holimo mono, ’me 
ho thoe, “Ena ke Khulo eo ea Borarō, ’me E ke ke ea tsebjoa ke 
motho.” Le sa e hopola? [Phutheho e re, “Amen.”—Mong.] Le 
ka mohla lipono ha li ke li hloleha. Ke ’Nete e tiileng.
264 Joale lemohang. Na le hopola pono ea senkhome? Charlie, 
ke…Ke uena eo.
265 Ntho e a etsahala, ke le boleletse, vekeng ena, hore le…
Haesale e le teetse hare, feela kea ipotsa haeba le e lemohile.
266 Le sa hopola senkhome, sa pono ea Mangeloi, mohla ke tla 
falla mona ho ea Arizona? [Phutheho e re, “Amen.”—Mong.] 
Le sa hopola “Ke Nako Efe, Benghali?” [“Amen.”] Le sa e 
hopola? Lemohang, ho qhomme sealuma hang feela, eaba ho 
hlaha Mangeloi a supileng. Ho joalo na? [“Amen.”] Sealuma se 
qhomang hang, ebe ho hlaha Mangeloi a supileng.

’Me ka bona ha Konyana hoba e manolla tiiso ea 
pele, ’me ka utloa, se seng sa libopuoa tse ’ne, se re ka 
puo e kang sealuma sa re, Tloo u bone.

267 Lemohang, sealuma se le seng, Melaetsa e Supileng esale e 
tiisitsoe ’me e ke ke ea senoloa ho fihlela letsatsi la ho qetela, 
la mongoaha ona. Le bona seo ke se bolelang? [Phutheho e re, 
“Amen.”—Mong.]
268 Joale, ana le lemohile karolo e semaka ea veke ena? Ke seo 
E leng sona. E ne e le ntho Eo. E ne e se ngoana motho, e—e 
monna. E ne e le Mangeloi a Morena. Lemohang.
269 Lipaki li teng, tsa ba bararō, tse lutseng ka mona, e ka ba 
veke, nakoana e tlolang veke, ha ke nyolohile, ke le motšeo koana 
lithabeng, ho èlla Mexico, le baena ba babeli ba lutseng mona. Ke 
hlomola tšehlo, kapa bohome, moomong oa borikhoe ba ka; eaba 
ho a qhoma, ha batla, ea ka, lithaba lia reketla. Joale, ke ’nete. Ha 
kea ka ka bolella baena besō, feela ba bone phapang.
270 ’Me A re ho ’na, “Joale u itokise. E-ea bochabela. Koahollo 
ea pono eo ke ena.” Ua bona? Joale, ho le tsebisa, Moena 
Sothmann ha a thola letšolo leo a neng a le habile. Re ne re 
leka ho mo tholla lona. ’Me O ile a re, “Joale, bosiung bona, 
see e tla ba pontšo ho uena, a ke ke a khona. Nakong ena u 
tšoanela ho inehela ketelo ea Mangeloi ana.” ’Me ka ikutloa ke 
ferekane, le sa hopola.
271 ’Me ke ne ke le bophirima. Mangeloi a ne a ea bochabela. 
’Me eare ha A feta, ka thonakoa ka nyolloa le ’Ona, (le sa e 
hopola na?) ho ea bochabela. [Phutheho e re, “Amen.”—Mong.]



TIISO EA BOSUPA 35

272 ’Me Moena Fred, ka mona bosiung, ke paki, le Moena 
Norman. Eitse ha re theoha, ka batla ke susumetsa monna eo 
ho sala le ho tsoma phallela letšolo la hae. Na ho joalo, Moena 
Sothmann? [Moena Fred Sothmann, “Amen.”—Mong.] Yaa, 
mono, o eme hantle mono. Ka qophèlla; empa, koana, O ile a 
re, “A ke ke a e etsa.” Ha kea ka ka bua letho; ho tsoelapele.
273 Ntho e ’ngoe, ho lula mabapa le tente, ka letsatsi leo 
le…U sa hopola, Moena Sothmann. ’Me ’na, hang hoba ke 
bolelloe lintho tse itseng, eaba ke nkisa uena le Moena 
Norman…Moena Norman o hokae? Morao mono. Ka ba 
hlapantša, ho se bolele se neng se etsahala. Na ho joalo? [Baena 
ba re, “Amen. Ke ’nete.”—Mong.] Na ke ile ka retoloha ’me ka 
sutha tenteng eo, ka mokhoa oo? Na ho joalo? [“Ho joalo.”]
274 Hobane, taba e ne e le ena, hantle seo e neng e le sona, le 
ho tseba nke ke ka e bua ho fihlela e etsahetse, ho bona haeba 
batho ba tla e utloisisa.
275 ’Me na le eleletsoe? “Lengeloi le le leng leo,” ke itse, 
“ka mono, Lengeloi le ne le makatsa.” La nthahasella 
ho feta a Mang ’ohle. Le sa hopola hoo? [Phutheho e re, 
“Amen.”—Mong.] A ne a eme senkhome; a mararō ka 
lehlakoreng, le le le leng ka holimo. ’Me le haufi le ’na mona, 
ha ho baloa ho qala ho le letšehali ho isa ho le letona, e 
ne e tla ba Lengeloi la bosupa. Le ne le phatsima ho feta, 
le nthahasella ho feta a Mang. Le sa hopola? Ka re, “Le 
ne le pepile pèta ea Lona, ka mokhoa oo, ’me le fofela nqa 
bochabela” (le a hopola) “ka mokhoa oo.” Ka re, “Le ile la 
nthonaka; la mphahamisa.” Le sa hopola seo? [“Amen.”]
276 Ke ena moo E leng teng, leo le tšoereng Tiiso ea Bosupa, 
seo esale ke ipotsa sona bophelo ba ka bohle. Amen! Litiiso 
tse ling tseo li bile bohlokoa haholo ho ’na, ehlile, empa, oh, ha 
le tsebe seo Ena e neng e se bolela, nako e le ’ngoe bophelong! 
[Moena Branham o kokotile ha ’maloa sefaleng—Mong.]
277 Ke rapetse, ka lla ho Molimo. Ka—ka—ka…Kamora 
kopano eo ea Phoenix…Motho ofe oa bao, ba neng etile le ’na 
mono, o a tseba. Ke ne ke robetse lithabeng.
278 Hoseng ho hong, ka tsoha ’me ka nyolohela Khohlong ea 
Sabino, lithaba tse khōlō tseo, tse khohlahetseng, tse telele. 
’Me ka nyolohela mono. ’Me tselana ea maoto, hoba u tlohe, ho 
nyolohela Lemmon Mountain, e leng leeto la limeile tse mashome 
a mararō, pela lehloa le batlileng ho ba maoto a mashome a 
mararō holimo mono. Ka hona, holimo thabeng, hoseng haholo 
pele ho letsatsi, ke nyoloha ka tselana ena ea maoto, majoe a 
thetheha joalo. Ka ikutloa ke etelloa ho khelohela ka mona. Eaba 
ke thinya, ke nyolohela mafikeng a itseng a maholo, a litsenene, 
oh, khili, a bophahamo ba maoto a makholo.
279 ’Me ka khumama lipakeng tsa mafika ao. Ka bea Bibele 
ena fatše, ho bea buka ena fatše…letlapana lena. [Moena 

Branham o supa Bibele le letlapana—Mong.] Ka re, “Morena 
Molimo, ebe pono ena e bolela’ng? Ke—kea—kea…” Ka re, 
“Morena, e…Na e lekanya ho shoa ha ka?”
280 Le sa hopola, ke le boleletse, “Ka hopola e ne e lekanya 
lefu la ka, hobane ho ile ha phatloha ntho ho fihlela e 
nkhohlopile likotoana.” Le sa e hopola. Ba e tsebang ba bakae, 
ba e utloileng? [Phutheho e re, “Amen.”—Mong.] Khele, ehlile, 
ua bona, kaofela ha lōna. ’Me ka hopola e ka bolela lefu la ka.
281 ’Me eaba ka phaposing, ke re, “Na…Ebe—ebe—ebe e ne e 
le eng, Morena? Ebe—ebe e bolelang? Na ebe e bolela hobane ke 
tla shoa? Haeba e le eona, ho lokile, nke ke ka bolella lelapa la 
ka. Ntumelle ho ikela feela, ua bona, haeba mosebetsi oa ka o 
felile.” ’Me ka re…
282 Joale, e ne e le eng? Empa eaba O khutla ka bopaki, le sa 
nkhopola ke le bolella, ha thoe ha se eona. E ne e le ntšetsopele 
ea mosebetsi oa ka. Oh, oh, oh! Le a e tšoara? [Phutheho e re, 
“Amen.”—Mong.] Ua bona? ’Me ho lula holimo Khohlong ea 
Sabino…
283 Ntate oa Leholimō o tseba sena. Ruri joaloka ha le bona 
taba eo e etsahala, Mangeloi ao a ile a theoha hantle ’me a 
nètefatsa Molaetsa o mong le o mong e le ntho e tšoanang. 
Hape, le a tseba haeba O tsoa ho Molimo, kapa che. O lepiloe 
pele, ho lōna, ka pono. Mohlang oo nke ke ka le bolella ho 
fihlela litšebeletso li felile, hoba ke ne ke thibetsoe hona.
284 Khohlong ea Sabino, eare ke sa lutse mono hoseng hoo, ke 
phahamisitse matsoho a ka. ’Me ntho ea ka…Moea keha o 
pheuletse katiba ea ka ea khale fatše. Ha…Keha ke eme mono, 
matsoho a ka a phahame, thapelong. Ka re, “Morena Molimo, 
sena se bolela’ng? Ha ke se utloisise, Morena. Ke lokela ho 
etsa’ng? Ha e le nako ea ka e leng ho ea-Hae, e re ke nyolohele 
nqa e ’ngoe mona, moo ba ke keng ba mphumana. Ha ke batle 
motho ea lulang bofifing, haeba ke tsamaea. Ke—ke batla 
lelapa le hopole ke mpile ka itsamaela feela. ’Me ba ke ke ba 
mphumana. Mpate nqa e ’ngoe. Haeba ke tlil’o tsamaea, khele, 
ntese ke tsamaee. Mohlomong Joseph o tla fumana Bibele ea ka e 
robetse mona, tsatsi le leng, ’me a E sebelise. Ua bona, haeba ke 
tsamaea, ntese ho ikela, Morena.” ’Me keha ke phuthulotse liatla 
tsa ka. ’Me, hang feela, ntho ea phaila letsoho la ka.
285 Ha ke tsebe. Nke ke ka bolela. Ebe ke ile ka khaleha? Ha 
ke tsebe. Ebe ke ile ka haptjoa moea? Ha ke tsebe. Na ebe e ne 
le pono? Nke ke ka le bolella. Ntho feela eo nka e buang ke seo 
ke…Hantle joaloka ha Mangeloi ao a hlahile!
286 ’Me ea khohlela letsohong la ka. ’Me ka talima, e le sabole. 
’Me mefèng ea eona e teiloe ka perela, e khahla haholo; ’me 
setšireletso holima eona, e le gauta. ’Me lehare eka le teiloe ka 
ho kang k’hroumu, ho kang silifera, o mpa o phatsima haholo. 
’Me bohale ba lona eka ntlhana-lesiba le nchoncho, oh, khili! 

Ka nahana, “Na hase ntho e ntle ka ho fetisa eo!” Ea lekana 
letsoho la ka hantle feela! Ka nahana, “E botle bo khahlang 
habohloko. Empa,” ka re, “hela, ke tšaba lintho tseo ka mehla, 
sabole.” Ka nahana, “Nka etsa’ng ka ntho eo?”
287 ’Me lekhatheng leo molumo oa Puo oa khabola mono, oa 
therekisa mafika. Ha thoe, “Ke Sabole ea eèna Khosi!” Eaba 
ke hlaphoheloa ho eona.
288 “Sabole ea eèna Khosi.” Joale, holane E itse, “Sabole 
ea khosi feela…” Empa E itse, “Ke Sabole ea eèna Khosi.” 
’Me o mong feela “eèna Khosi,” ’me ke Molimo. ’Me Sabole ea 
Hae e ’ngoe, eona ke Lentsoe la Hae, seo esaleng ke phela ka 
sona. Ntho eo, ak’o nthuse, Molimo; ho ema desekeng ea Hae e 
halalelang mona, ka Lentsoe le halalelang lena le robetseng 
mona! Ke Lentsoe! Amen! Oh, re phela letsatsing le le kakang! 
Ke ntho e kakang! Na le bona sephiri le lekunutu? Ea Borarō…
289 Ho ema mono ha ntho ena e nkhatoha, Ntho ea mphihlela 
ea re, “U se ke ua tšoha.” Joale, ha kea utloa puo ea letho. E 
le ntho e kang e bua, ka hare ho ’na. Ke tlameha ho le bolella 
’nete feela, hantle feela se hlahileng. Ntho ea phaila, ’me ha 
thoe, “U se ke ua tšoha. Ena ke Khulo eo ea Borarō.”
290 Khulo ea Borarō! Le sa E hopola? [Phutheho e re, 
“Amen.”—Mong.] A re, “Bongata bo boholo bo u etsisitse 
tabeng ena, ka ho leka ho hlalosa. Empa,” ha thoe, “Sena, u se 
ke ua se leka.” Le sa e hopola? Ba hopolang pono eo ba bakae? 
[“Amen.”] Khele, e hohle. E hatisitsoe, ’me e hohle. Ho batla 
ho fetile lilemo tse tšeletseng, lilemo tse supileng tse fetileng. 
Ho fetile lilemo tse supileng. Ha thoe, “Se leke ho hlalosa ntho 
Eo.” Ha thoe, “Ena ke Khulo ea Boraro, empa Ke tla kopana le 
uena ka mono.” Ho joalo? [“Amen.”] O itse, “Se leke…”
291 Ke ne ke eme ke tšoere e—e seetana sa lesea, mohla A 
mpolellang. Ha thoe, “Joale hula Khutlo ea Pele ea hao. ’Me ha 
u etsa joalo, hlapi e tla matha e seohela selope.” Ha thoe, “Ebe 
u bea Khulo ea hao ea Bobeli leihlo,” ha thoe, “hobane E tla be 
e le hlatsoana feela.” A re, “Khulo ea Borarō ke eona e tlang ho 
e tšoasa.”
292 ’Me bareri bohle ba ntika, ha thoe, “Moena Branham, 
rea u tseba u ka khona! Allelua! Moena Banham!” Ke hona 
moo ke itharang ka mehla, ka sehlopha sa bareri. Ua bona? 
Ke rata batho. Ba u batla u hlalositse ntho e ’ngoe le e ’ngoe, 
sena, sane.
293 Ka re, “Be, uh, uh, uh,” ka re, “Ha ke tsebe.” Ka re, “Ke na le 
tsebo ea ho tšoasa lihlapi. Joale,” ka re, “joale, ntho ea pele eo u 
e etsang…E sebetsoa tjena. U bona lihlapi tsohle ka mathoko; 
u tlameha ho rutla selope.” Be, ke ’ona hantle maqiti a ho tšoasa 
lihlapi. Ka hona ka re, “Rutla selope. Joale, u a bona, eitse ha ke 
rutla selope, khetlo la pele, joale hlapi e se sala morao.” Empa li 
ne li le nyenyane. ’Me ba ne ba tšoasa tse joalo.

294 Ka hona ka—ka re, “Ebe moo u tla—u tla hloma…” ’Me 
eaba ke e hulela kantle, holima lebopo. ’Me eaba ke tšoere 
hlapi, empa ekare letlaloana le koahetseng selope, e le 
feela,…e ne e le nyenyane haholo.
295 ’Me eaba ke eme mono, ’me Ntho ea re, “Ke u laetse ho se 
etse joalo!”
296 Ka qala ka lla. Thapo eohle keha e ikharetse ka ’na, ka 
mokhoa ona. ’Me keha ke tšoere…eme mono, ke lla, ke 
kebisitse hlooho ea ka joalo. Ka re, “Molimo! Oh, ke…
Ntšoarele! Ke—ke sethoto sa motho. Morena, u se…
Ntšoarele.” ’Me eaba ke—ke kokositse thapo ena.
297 ’Me hono, seo ke neng ke se tšoere letsohong la ka, e le seetana 
sa lesea, se ka bang bolelele bo bokaalo. ’Me ke tšoere lerapo, le 
batlang le le botenya ba monoana oa ka, le ka ba halofo ea inchi, 
ka mokhoa oo. ’Me leihloana la seeta sena le batla le le boholo ba 
e…katlasana ho—ho ’ngoe holima leshometšelela, mohlomong, 
ea inchi, kahara leihloana. ’Me ke ne ke leka ho hlamela seetana 
sena, ka morononohali oa khole ena ea inchi. Huh!
298 Eaba Puo e tsoa, e re, “Ha u ka ke ua ruta masea a Pentekosta 
lintho tse kaholima tlholeho.” Ha thoe, “Joale, ba tlohele!”
299 ’Me lekhatheng leo A mphahamisa. A ’nyolla, ho mpeha 
holimo koana, mono keha ho tšoeroe kopano. Ekare tente kapa 
k’hathedrale, kapa ntho ea mofuta. ’Me ka talima, ho ne ho 
beiloe lebokosana, ntho e kang eo, tulonyana e kathoko. ’Me 
eaba ke bona Leseli leo le buisana le motho e mong, kaholima 
ka, Leseli leo le le bonang mono setšoantšong. La hoba le tloha 
ho ’na, ka mokhoa oo, la ea holima tente eo. ’Me ha thoe, “Ke 
tla kopana le uena mane.” ’Me ha thoe, “Ena e tla be e le 
Khutlo ea Borarō, ’me u ke ke ua E bolella motho.”
 Hape le Khohlong ea Sabino, O itse, “Ena ke Khulo ea 
Borarō.”
300 ’Me hona le lintho tse tharō tse khōlō tse khemang le Eona. 
’Me e ’ngoe e phutholotsoe kajeno…kapa maobane; e ’ngoe 
e phutholotsoe kajeno; ’me ke ntho e le ’ngoe eo ke sa khoneng 
ho toloka, hobane e ka puo e sa tsebjoeng. Empa ke ne ke eme 
mono hantle ’me ka E shebella ka kotloloho. ’Me ena ke Khulo ea 
Borarō e tlang ho hlahlama. [Moena Branham o kokota hararō 
sefaleng—Mong.] ’Me Moea o Halalelang oa Molimo…Oh, khili!
 Ke ka hona Leholimōng lohle le ileng la khutsa.
301 Joale, ke—ke mpe ke emise hona mona, ua bona. Ke mpa 
feela—ke mpa feela ke utloa ke qhoauoa, ho se hlole ke bua ho 
feta ka Eona. Ua bona?
302 Ka hona, le hopole feela, Tiiso ea Bosupa, lebaka leo 
E sa buloang ka lona. [Moena Branham o kokota hatšelela 
sefaleng—Mong.] Ua bona, lebaka leo E sa E senolang, ha ho 
mang ea tlamehang ho E tseba.

303 ’Me ke batla ho le tsebisa, le pele ke tseba Lentsoe lefe 
maloka le Hoo, pono eo e hlahile lilemong tse fetileng. Le sa 
hopola hoo? [Phutheho e re, “Amen.”—Mong.] ’Me Ke ena, 
joaloka e ’ngoe ena, e nyallana hantle le Lentsoe ka kotloloho 
hantle moo E neng e le teng. [Moena Branham o kokota habeli 
sefaleng.] ’Me Molimo o tseba pelō ea ka, le ka mohla o leng 
ha ke eso nahane ntho e kang Eo, ’me E ne e le ena. Nako e 
phirimile ho feta kamoo re nahanang. Uh-huh. Oh, khili!
304 Hono ho E supa e tsoa ho Molimo, hoba, ua bona, E 
ngomelana le litšepiso tsa Molimo ka thello, ho tloha qetellong 
ea—ea Molaetsa. Lea lemoha. Lemohang joale, bakeng sa 
Molaetsa oa nako ea qetelo, Tiiso ena. Holima lintho tsohle, 
O—O senotse Litiiso tsohle tse tšeletseng, empa ha A bue letho 
ka ea Bosupa. ’Me Tiiso ea nako ea qetelo, ha E qala, e tla be 
e le lekunutu ka botlalo, ho latela Bibele, pele Hoo ho tsebjoa. 
’Me le hopole, Tšenolo 10:1-7, 1 ho isa ho 7, khaolo ea 10:1 ho 
isa ho 7, “Qetellong ea Molaetsa oa lengeloi la bosupa, liphiri 
tsohle tsa Molimo li tla tsejoa.” Re nakong ea qetelo, pulo ea 
Tiiso ea Bosupa.
305 Joale, ebe ke tsebile joang? Tsatsi le leng, Sontaha 
se fetileng, ke veke kajeno, ha ke rera ka “Ikokobetse! 
Ikokobetse! Le hopole, Molimo o sebetsa ka linthoana tse 
nyenyane.” Ehlile ha kea elelloa hoba e be e lekanyang. ’Me 
joale kea bona. E tlile ka boikokobetso hona! U ka hopola ntho 
e joalo e tla senoleloa Motse oa Mopapa kapa…Empa E tla 
joaloka Johanne Mokolobetsi. E tla joaloka tsoalo ea Morena 
oa rōna, ka setaleng. Khanya ho Molimo! Nthuse ke hona, hora 
e atametse! Amen! Re mona. Oh, khili!
306 Joale na lea e bona, ’Nete ea pono ea Molimo, Mangeloi 
a supileng a ntatileng bophirimela? A ne a tsoa bophirimela, 
a khutlela bochabela, eaba a ntlisa koano mona bakeng sa 
Molaetsa oa bosiung bona. [Moena Branham o kokota habeli 
sefaleng—Mong.] Oh, khili!
307 Joale, Puo ea sealuma se seholo seo, le morero oa ho 
romeloa koano, o senotsoe, hore E…’me E pakiloe hore e ne 
e le ea Molimo. Nahanang feela joale. Ke ne ke sa tsebe Litiiso 
tsena, ’me li senotsoe vekeng ena. O teng motho ea kileng a 
e nahana, hore Mangeloi a supileng ao e ne e le Sena, e leng 
Molaetsa o nong o tla hlaha, Mangeloi ao a ne a nkhutlisetsa 
mona bakeng sa Seo? Ua bona?
308 Hopolang, Moromuoa oa bosupa e ne e le…Baromuoa ba 
supileng ba ne ba…Leo Le tsoileng ka mahetla ho ’na, e leng 
Lengeloi la bosupa, ho ’na Le ne le tsoteha ho feta a mang. 
Joale, ua bona, a ne a eme ka mokhoa ona. Joale, re batla hoba 
le lemohe. ’Me keha ke eme mona, ’me ke shebile a mang ao…
309 Ua bona, sehlopha sa pele, sa linonyana tse nyenyane, 
masiba a tsona a ne a lepeletse. Le sa a hopola na? ’Me ao 

kaofela a fofela nqa bochabela. ’Me sehlopha sa bobeli, keha se 
khatšima ho feta, e le linonyana tse kholoanyane, eka maeba, 
lintlha tsa mapheo a ’ona li le nchocho. A ile a fofela nqa 
bochabela. Khulo ea Pele, Khulo ea Bobeli, eaba ho latela 
Mangeloi. ’Me joaloka ha…
310 Ke ne ke eme hantle mono, eaba ho qhoma hona ho a khutsa. 
’Me keha ke shebile nqa ena, nqa bophirimela, eaba A fihla a 
mphahamisa feela, ka Mono. Ka hla ka baleheloa ke tsebo ea 
ka. ’Me le leng hara ’Ona, le tlang, e leng Le ntlhollang, e ne e 
le Lona le ka nqa ea ka…Ke letsoho le letšehali, ho tšoa moo 
ke keneletseng senkhome teng. Empa ha ho baloa ho tloha ho le 
letšehali ho isa ho le letona, e tla be e le Lengeloi la bosupa, ua 
bona, le fetang. Joale, le hopole, Baromuoa ba supileng.
311 Na le sa hopola piramide ea Lejoe le lesoeu, ea toro eo 
ke le koaholleng eona ea Junior Jackson? [Phutheho e re, 
“Amen.”—Mong.] Ua bona? Lemohang, bosiu ba mohla ke tla 
tsamaea, ’me ka…Ho ile ha hlaha litoro tse tšeletseng, ’me e 
’ngoe le e ’ngoe keha e lebahane le ntho e tšoanang. Eaba ho 
qaleha pono, ’me ea nkisa bophirimela. ’Me, Junior, keha a 
shebile nakong eo…Lemohang. Shebang phetheho e kakang!
312 Joale, kea—kea tšepa ’me ke kholoa lōna batho ting le 
elelloa hoba mohau ’ona ke leka ho o lebisa ho Jesu Kreste, Eo 
e leng Moqali oa Eona eohle. Le lebaka le le leng leo le esong 
ho nkutloe ke bua tjena pele, bophelong ba lōna, empa hora 
ena e a atamela. Ua bona? Ua bona? Lemohang.
313 Joale ho e kholisetsa, lōna, e tle e ngomele ’me e tiee. Ke 
mothating oa ho boela ke le siea. Ha ke tsebe moo ke tlang 
ho ea teng. Ke loketse ho rera Evangeli le libakeng tse ling. 
Empa joale, hoo…
314 Le ka re, “Ke utloile bohlanya ba mefuta eohle.” Ha ke 
tsebe; nke ke ka ahlola motho ofe osele.
315 Ke tlameha feela ho arabela ho Molimo ka seo ke…
ka—ka bonna. Empa na nkile ka le bolella taba ka Lebitso la 
Morena, e neng e sa loka, lilemong tsena tsohle? [Phutheho e 
re, “Che.”—Mong.] Ha ho motho ea ka riatsong, hoba esale ke e 
bua ho latela kamoo A e buileng.
316 Joale e reng ke le bontše hobane ke ’nete e tiileng, le ho e 
thasiseletsa.
317 Joale hopolang, “Ekare ha ho hlaha motho oa moea kapa 
e leng moporofeta, ’Na Morena ke tla bua le eèna ka lipono, le 
ho mo tšebisa ka litoro.” Ho koaholla litoro, ke ntho eo. Josefa, 
o tsebile ho koaholla litoro, ho bua le—le ho bona lipono. Na e 
nèpile? [Phutheho e re, “Amen.”—Mong.]
318 Joale lemohang sena. Hore, joale, mohla sena se neng se 
hlaha, keha Junior a eme thoteng e hlomiloeng e—e piramide e 
khōlō, ka mokhoa oo. ’Me holima mafika ho ngoliloe ho hong, 

’me ke ntse ke senolela batho Hoo. Na ho joalo, Junior? [Moena 
Junior Jackson o re, “Ke hantle.”—Mong.] Nako e batlileng ho 
ba selemo pele e etsahetse.
319 ’Me le elelloe ntho e latelang ena joale. Eaba ke tšoara 
moqala oa mofuta ’me ka E petsola, ’me kahare e le Lejoe 
le lesoeu Le sa ngoloa letho. ’Me, nakong eo, ka qala ka ea 
bophirimela. ’Me ka ba bolella bohle, ka re, “Le se ke la ea 
koana bophirimela. Salang mona le shebe Hona ho fihlela ke 
boea.” Ho ea bophirimela, bakeng sa ho phatloha; ho khutlela 
bochabela, ka Moea o Halalelang o koahollang Lentsoe le 
sa ngoloang lena. Joale, haeba e se Molimo o Matlohle ka ho 
phethehileng, ke batla ho le tsebisa seo e leng sona.
320 Ebe ke leka rialo hobaneng, metsoalle? Ho le supisa hoba 
re nakong ea qetelo. Joale, haeba tse ling li otla botsekeng ka 
ho phethahala le Lentsoe, le Ena e otla botsekeng le Lentsoe! 
Re mona. Re pheletsong, metsoalle.
321 Kapele e tla ba “nako e felile.” Limilione li tla timelloa 
ke maphelo a tsona. Limilione tse joalo, tsona tse lumelang 
hoba li bolokehile, li tla balloa e le libeso tsa mongoaha oa 
athomiki. Re phela horeng ea ho qetela. Ka mohau oa Molimo 
o Matlaohle, ka thuso ea Hae ho batho ba Hae, hore ba tle ba 
shebelle Kreste ea tlang ho hlaha kapele! “Ho tla ea hakae, 
Moena Branham?” Eka ba lilemong tse mashome a mabeli; e 
ka ba lilemong tse mashome a mahlano; ekaba lilemong tse 
lekholo. Ha ke tsebe. ’Me ekaba hoseng; koana ekaba bosiung 
bona le hona. Ha ke tsebe. ’Me motho ea itlalehang a tseba, ba 
fositse. Ua bona? Ha ba tsebe. Molimo, o tseba, a inotši.
322 Joale lemohang. Nthuse, ka Molimo, ke bolela ’Nete, hore 
lintho Tsena ke li lemositsoe ka moea, ho lemohuoa ka Moea o 
Halalelang. ’Me, e ’ngoe le e ’ngoe ea Tsona, litulo tsa Eona li 
supiloe kahara Bibele.
323 Joale, seo lekunutu le leholo lena le larileng tlasa Tiiso 
ena, ha ke tsebe. Ha ke le tsebe. Ha kea khona ho le rarolla. Ha 
kea khona ho E bolela, haese feela seo E—haese feela seo E se 
buileng, empa kea tseba hore E ne e le Lialuma tse Supileng 
tse utloahalitseng mantsoe li bapile hantle ’moho, ho tobolaka 
hantle feela makhetlo a supileng a fapaneng. ’Me eaba E 
roaroloha e fetoha ntho e ’ngoe eo ke e boneng. Ebile, ha ke 
bona Hoo, ka batlana le koahollo. Ea haola mono e fofa, feela 
ha kea khona ho E bontšisa. Ke hantle haholo. Ua bona? Hora 
ea Eona ha eso fihle le joale.
324 Empa, E ntse e kekèlla selikalikoeng seo, ua bona. E ntse 
e atamela haufi. Ka hona, seo le ka se etsang ke ho hopola 
hobane ke bua le lōna ka Lebitso la Morena. Itokiseng, hoba ha 
le tsebe nako eo ntho e ka tšohang e hlaha.
325 Joale, mohla taba eo e hatisoang lebanteng, etsoe E le joale, 
e ka tšoha e ntelekela metsoalle ea ka e mashome a likete. 

Kahobane, ba tla rialo, seo, “Moena Branham o leka ho ipeha, 
a iketsa, e—e mohlanka kapa moporofeta, kapa ho itseng, ka 
pela Molimo.” Ha nke ke bolele, baena besō, eo ke phoso.
326 Ke mpa ke le bolella seo ke se boneng le seo ke se 
boleletsoeng. ’Me joale lōna—lōna le etse seo le se batlang. Ha 
ha ke tsebe eo ea tlang ho…se tlang ho etsahala. Ha ke tsebe. 
Ke mpa ke tseba hobane Lialuma tse Supileng tseo li tšoere 
sephiri. Maholimō a ne a khutsitse. Na e mong le e mong o a 
utloisisa? [Phutheho e re, “Amen.”—Mong.] E ka ba nako eo, e 
ka ba hora hona joale, eo ka eona motho e moholo enoa eo re 
mo shebeletseng ho hlaha temeng a ka tšohang a hlaha temeng.
327 Mohlomong tšebetso ena, eo ka eona ke lekileng ho 
khutlisetsa batho Lentsoe ka eona, e behile motheo; ’me haeba 
e entse joalo, ke tla le siela ruri, ka mehla. Re ke ke ra ba mona 
bobeli ba rōna. Ua bona? Haeba ho le joalo, o tla phahama; ’na 
ke tla bōbōrana. Ha ke tsebe.
328 Empa ke filoe monyetla, ke Molimo, ho sheba le ho bona 
seo E beng e le sona, ua bona, ho bona ho phuthulloa hakaalo. 
Joale, eo ke ’Nete.
329 ’Me ke kholoa le lemohile lintho tse neng li etsahala vekeng 
ena. Kea kholoa le bone moshanyana oa Collins ea robetseng 
mono, a eshoa, bosiung bo bong; mothoana eo, ngoanana ea 
jeoang ke kankere ea mali.
330 ’Muso oa Molimo o a tla. ’Me O falla ho tloha ho seriti ho 
fetoha sebele sa ntho, esale e ntse e etsahala. Joale, taba eo 
ha ea tlameha ho bipetsa batho. Ho qala ka tokafatšo, ho ea 
khalaletsong, ho ea kolobetsong ea Moea o Halalelang, e ntano 
ba mona, mona. Ua bona? Re ntse re atamela Molimo haufi, ka 
linako tsohle.
331 Ha le bone na, lōna bareri ba Methodise, kamoo molaetsa oa 
lōna oa tokafatso o nong o phahametse seo Luther a se rerileng?
332 Lōna Mapentekosta, na ha le bone hobane molaetsa oa lōna 
oa kolobetso o ka nqane ho seo Bamethodise ba se rerileng? Na 
le tseba seo ke se lekanyang?
333 Oh, re fumane ho hlahile lintho tse ngata! ’Me ke hantle. 
’Me haeba motho a le teng ea nyatsang se phoso, ’me batho ba 
bua mashano a tiileng ’me e se ’Nete, ke hloile seo.
334 Empa ke—ke rata ’Nete e sekolokoto, ho sa tsotelehe kamoo 
E sitisang ka mona kapa ka mane. Haeba E le ’Nete, qetellong 
Molimo o tla E supa e le ’Nete. ’Me haeba A sa etse joalo, ka le 
leng la matsatsi ana ka potlako, e tla ba pono ea ka e ne e sa 
loka. Joale le bona moo ke sa tsoa ipeha teng.
335 “E tla hlaha neneng, Moena Branham?” Nke ke ka le 
bolella. Ha ke tsebe.
336 Empa, le leng a matsatsi ana, haeba re sa kopane hape 
lefatšeng lena le ka mohla, re tla kopana koana e—koana 



TIISO EA BOSUPA 43

setulong sa Kreste sa kahlolo. ’Me le tla fumana, hoba, kahara 
phaposi eo, tšenolo e tsoile ho Molimo, joaloka tse ling tsohle, 
hore Tseo…Se seng sa liphiri tsa Tiiso eo, lebaka leo E sa 
senoloang, E ne e le Lialuma tse Supileng tse utloahalitseng 
mantsoe a Tsona. ’Me Ke eo, ka ho phethahala. Hobane, kaha 
ho se letho le ka tsebang ntho efe ka Eona. Ebile E ne e sa 
ngoloa. Ka hona, re nakong ea bofèlo. Re mona. Ke leboha 
Molimo ka Lentsoe la Hae.
337 Ke Mo leboha ka Jesu Kreste. Hoba, hola A sa tlisoa e—e le 
phekolo ea libe tsa rōna, bohle re ka be re hohlometse tšileng 
e khōlō ea sebe, tšepo e le sieo. Empa, ka mohau oa Hae, Mali 
a Hae—a Hae a hloekisa sebe sohle. Joaloka lerotholi la enke 
kahara nkho ea Clorox, ha u sa tla fumana enke. Libe tsa rōna 
ha li boletsoe, se lahleloa Maling a Jesu Kreste; ha li sa tla 
tsebjoa hape. Molimo o a li lebala; ebile ha li eso etsoe. ’Me ha 
Sehlabelo se robetse mono joaloka phekolo ea rōna, ke phetho. 
Ke eona, ua bona. Ha re—ha re sa hlola re le baetsalibe. Re 
Bakreste, ka mohau oa Molimo. Hopolang, ka borōna koana 
re ka be re senyehile kamoo re kileng ra ema kateng. Empa, ua 
bona, mohau oa Molimo o re hlahetse, ’me ke sona se re fetotseng 
seo re leng sona kajeno, baena le likhaitseli tsa Bakreste.
338 Ena ebile veke ea tonana ho ’na. Ke khathetse. Kelello ea 
ka e khathetse. Hobane ke—ke entse…ka bokhoni ba ka bo 
khabane. ’Me ho ne ho etsahala mohlolo, letsatsi ka leng. Ke 
ne ke tla hlolloa; ho kena phaposing, ’me ke qete metsotso e 
’maloa mono, ebe ke bona Ntho e mphikolosa ka botlalo.
339 ’Me, mona, ke ne ke kena ka mono ke thonaka lintlha. Ke 
ntano nka libuka tsa Ngk. Smith, Uriah Smith, ’me, oh, bohle 
e—e bangoli le ntho e ’ngoe le e ’ngoe, le ho bala, ho bala libuka 
tsa bona. Ke re, “Joale Tiiso ea Botšelela ke ena. Tiiso ea Bone 
ke ena. Joale ebe monna enoa o reng? Ebe o re, ‘E ne e le sena, 
sane, kapa se seng.’” Ke ntano sheba ka mona ke nka monna e 
mong. O itse E ne e le hore-le-hore. ’Me ea ka feela ke…Keha 
e sa sebetse hantle feela. Ua bona?
340 Ebe kea nahana, “Be, ebe Ke eng, Morena?” Ke ntoo ea 
holimo-le-tlase nakoana holima fuluru. ’Me ke khumame fatše 
ho rapela. Ho khutla le ho thonaka Bibele; ho lula fatše, ho 
bala. Ha ea morao le pele.
341 Ebe, hang ka potlako, ha ke khutsa, ke ena E phutholoha 
joalo. Ke ntano phamola pene ka potlako, ke qale ke E ngole 
fatše joalo, e bang ke bona eng kapa ho e etsa. Ho E shebella, 
joalo, ho fihlela ke E ngotse fatše.
342 Ke ntano hlola, ke qeta letšehare lohle, ho theoha ke sala 
mohlala oa Eona morao, le ho bona haeba E lohana le Mangolo 
tsela eohle. Hape, “Le leke tsohle.” Ua bona? Mona ke tšoere 
Sena.

343 ’Me kea nahana, “Joale, batho ba bangata ba boneng 
lipono. Ba bangata ba amohetse litšenolo.” Haeba e le 
khahlano le Lentsoe, e tlohele; ke hantle, e tlohele.
344 Joale, joale, ke ntano mathisa ntho Ena ho theoha tjena, 
ho e mathisa e theoha tjena. Ebe ke khoaritsa linthoana. Ke 
nahane, “Be, joale, sehlopha seo se tla thabela ho utloa sena, 
kaha se lohana le sena se boela se lohana le sena. Joale, ha 
re boneng, ebe see se reng mona? E. ’Me, yaa, ke ena, hantle 
mona.” Ua bona?
345 Le ho E khutlisa e haola hara Bibele, ho khokhothela ntho 
eohle fatše, tsamaong ea veke. Ke eona Eo, e holima diteipi. 
Le amohetsoe ho tsona. ’Me hoo ke ho entse ka bokhabane ba 
tsebo ea ka, tlasa bolekane ba Bokreste, mohau oa Molimo, ho 
batho bohle, ka Jesu Kreste. Ke sebelitse ka bokhoni boo ke bo 
tsebileng.
346 Le bile e ’ngoe ea ditlelase tse ntle ho feta. Ha ho e mong 
ea beng a ka lula ka boimamelo bo fetisang boo. Bohle le ne 
le fihla mona ka hora ea pele ea letsatsi, ho fihlela ka hora ea 
bohlano, ka nako efe ha ba bula kereke ’me ba tlisa e…ho 
kenya batho. La ema serameng; la lula lehloeng; la etsa tsohle; 
ho itšetleha ka mabota, ho fihlela maoto a lōna a opa. Ke ntano 
bona banna, ba lula fatše; ba lumella basali ho lula. ’Me ba 
fapaneng ba ema joalo, ho lula hohle. Ka nahana, “Moena, 
sohle…”
347 Ena ebile veke e hlollang. Ntho eohle e batla e hlolla, 
joalo, enere ha batho ba kena, ho ba bona ba ema kantle, 
difesetereng, menyako, motšeo ho pota ka morao, hohle, ho 
mametsoe. ’Me ho latela sebui, ke hole le ho ba sebui. Ke—ke 
hlalefile hakaalo, ho tseba hoba ha ke sona, hore ha ke sebui. 
Empa hobaneng batho ba ka lula ’me ba mamela joalo? Horeng 
ba etsa joalo? Ha ba tlela ho utloa motho ea kang ’na. Empa ba 
tla hobane ntho e ’Ngoe e le teng kahare, e hulelang batho ho 
Eona. Ua bona? Ntho e ’Ngoe kahare, e ba hulang.
348 Joaloka ha mohatsa ka a n’a eme mona kalaneng a bina, 
mohla ke ne ke qala:

Ba tsoa Bochabela le Bophirima,
Ba tsoa linaheng tse hole,
Ho ja le Khosi, bamengoa ba Hae;
Bajaki baa ba bokoang!
Ba bohile ’fahleho sa Hae se khethehileng
Se bentšoa ke Leseli le Mokhethoa;
Majalefa a tlotloang a mohau oa Hae,
Sa mabenyane a benyang moqhakeng oa Hae.

349 Le e hopole ka mehla, “Ho fetoha lebenyane Moqhakeng 
oa Jesu Kreste.” Pauluse o boleletse Kereke, “Lōna le—lōna 
le mahakoe, mabenyane a Moqhaka oa Hae.” Re batla ho ba 
mabenyane a Moqhaka oa Jesu Kreste.

350 Ha re batle, le ka mohla ho hloma motho kahare. 
Lebalang ntho efe ka ’na. Ke moena oa lōna, moetsalibe ea 
pholositsoeng ka mohau, ea se nang le tokelo ea ho phela. 
Ehlile ke ’nete. Ha ke e bue ho ikokobetsa; tseo ke lintlha tse 
tiileng. Ha ho letho ka ho ’na, ha ho ntho le e ’ngoe e molemo, 
ho hang.
351 Empa mohau oa Molimo o lumeletse mahlo a ka a 
rothofalang, ho shalima mose ho lesira la nako le ho bona 
lintho tseo koana, ’me ka khutla.
352 Enere ke sa le moshanyana, ka rata batho. Esale ke batlile 
ho ratoa ke motho a qoqa le ’na. Ho se motho ea etsang joalo, 
ka baka la seriti sa ntlu esō. Ho se motho ea qoqang le ’na.
353 Empa eare ha ke inehela ho Molimo, eaba…Batho besō, 
nalane, ke Moirishi, ka nahana, “E ka ba…Bohle e ne e le 
Katolike, ’me e ka ba Eona.” Ka tloha ka ea mono, ’me keha 
A le ka tsela e itseng. ’Me eaba ke theohela ho kereke ea First 
Baptist, keha A le ka tsela e itseng.
 Ka re, “Morena, tsela e lokileng e tlamehile e be e le teng.”
 ’Me Ntho ea re, “Ke Lentsoe.”
 Esale ke tiisitse Lentsoe leo. Shebang pono e ’ngoe le e 
’ngoe, hohle.
354 Mohla ke ne ke hloma lejoe la sekhutlo koana, ’me ke 
e beha mono, ka ngola seo A mpontšitseng sona hoseng ka 
pono. “U lopolle linako, ha nako e lumela kapa e sa lumele; 
u khaleme ka mamello eohle le ka Thuto. Hoba nako ea tla 
eo ba sa tl’o hlola ba mamella Thuto ea pholoho; empa ba tla 
ipokella ka litakatso tsa bona, baruti, ka baka la ho hlohlona 
ha litsebe; ba tla khelosoa ’Neteng, ho isoa litšomong.” ’Me ke 
bone lifate tse peli tseo, ka ema pel’a tsona, ho etsa eona ntho 
eo. Ke hantle. ’Me ke rōna bao. ’Me hoo ho nèpahetse. ’Me, 
joale, le ke ke…
355 Hopolang. Ha nke ke le khothatse hape. U se re, “Kea u 
leboha,” ho motho, ho hang. U se rialo, ua e nahana, moreri ea 
itseng kapa ho hong, monna ea busoang ke ho shoa; o tšoere 
letho le molemo. Hobane, ha ho letho. Ha ke tsotelle hore ke 
mang. Ha ho letho le molemo ho motho mang. Ke hantle.
356 Ha se sehlopha sa literompeta se robetse mona, ’me e ’ngoe 
e tlameha ho letsa ’mino oa mofuta, ke monna…Literompeta 
tseo li mumufetse ka botlalo. Ke mothaka ea ka letsang 
terompeta, ea tsebang seo a tlang ho se etsa, ea thonakang 
terompeta. Terompeta ha e amane le eona ka letho. Molumo 
o hlahisoa ke bohlale bo e susumetsang. Ke hantle. Ka hona, 
literompeta tsohle li a tšoana.
357 Batho bohle ba itšoanela. Bakreste bohle ba itšoanela. 
Ha ho ea moholo hara rōna. Ha re banna ba baholo, ha ho 

basali ba baholo. Bohle re baena le likhaitseli, bohle ba 
itšoanela, ba ka lesakeng le le leng. Ha re letho le “leholo.” 
E mong ha a phahamise e mong ho feta e mong, ha ho letho 
ho hang, le ka etsoang. Che, monghali. Empa bohle re batho 
feela.
358 U se ke ua leka ho toloka lintho tsena. U se ke ua leka ho 
etsa letho haese ho phela bophelo bo haufi, ho lebisa poko le 
tlotla ho Jesu Kreste. Na ebe e mong le e mong o utloisisa hoo 
joale? [Phutheho e re, “Amen.”—Mong.] Amen. Mo rate ka pelō 
eohle ea hao. Lea e etsa? [“Amen.”]

Kea Mo rata, (’Me ke tla etsa joalo!), kea Mo 
rata

Hoba A nthatile pele
Le ho lefella poloko ea ka
Fateng sa Kalvari.

359 Ho bokoe Molimo! Na ebe e mong le e mong o utloisisa ka 
ho hlaka? [Phutheho e re, “Amen.”—Mong.] Na ebe e mong le 
e mong o a lumela? [“Amen.”] Le hopola mohla ke ne ke qala, 
“Ke mang lumetseng seo re se bolelang? Letsoho la Morena 
le bonahetse ho mang?” Na ebe O u senoletse, mohau oa Hae, 
molemo oa Hae? [“Amen.”] Amen. Hopola feela, Mo rate ka 
pelō ea hao eohle.
360 Ke khutlela lapeng joale. Ke tla boela mona hape, ha 
Morena a ratile, ho èlla la pele Phupjane.
361 Mohlomong, ha Morena a ka beha pelōng ea ka, e ka ba 
mathoasong a lehlabula lena, ntho e kang Phupjane kapa 
nqa e’ngoe, mohlomong mathoasong a sehla, ha Morena a 
ka lieha, nka rata ho khutla ho tla hlophisa masiu a mang a 
supileng, bakeng sa Literompeta tse Supileng tsa ho qetela. 
Na le ka thabela hoo? Na le ka e thabela? [Phutheho e re, 
“Amen.”—Mong.] Na le tla nthapella, ho Molimo ho nthusa? 
[“Amen.”] Ho lokile.
362 Ho fihlela ke kopana le lōna hape, le hopole sefela sena sa 
khale se monate:

Kea Mo rata, kea Mo rata
Hoba A nthatile pele
Le ho lefella poloko ea ka
Fateng sa Kalvari.

363 Joale ke batla le inamise lihlooho tsa lōna. Ke batla ho le 
rapella. Pele molebeli a koala, ke batla ho le rapella.
364 Ntata rōna oa Leholimō, lumella batho, Morena, ho 
utloisisa. Etsoe, ke kholoa ba le teng ba sa khonang. Empa, 
Ntate, ba ke—ba ke ba tsebe sepheo. ’Me ba utloisise, Ntate, 
hore—hore ke mohau oa Hao ho bona ha lintho tsena li 
senotsoe. ’Me ke batla ho U leboha, Morena, ka tsebo ea ho 
tseba lintho tsena tseo U re senoletseng tsona.



TIISO EA BOSUPA 47

365 ’Me ke rapella e mong le e mong ea leng mona, e mong le e 
mong ea ileng a etela likopano tsena. Haeba ba sa lumeleng ba 
le teng, ho be joalo, Morena, ba fetohe balumeli.
366 Ke rapella bohle ba tla utloa Melaetsa ka teipi. ’Me ha E 
ka oela, etsoe E tla etsa joalo, ntle la pelaelo, kahara malapa le 
libakeng tsa ba bangata ba sa lumeleng ba tlang ho hanyetsa; 
empa, Ntate, ke rapella e mong le e mong, hore le pele ba 
hlahisa lentsoe la nyefolo, ba lule fatše pele ho shebisisa se 
boletsoeng ka Mangolo, ’me ba U bolelle hore ba tšepehile ruri 
’me ba batla ho tseba haeba e le ’Nete, kapa che. ’Me kea ba 
rapella, Ntate.
367 ’Me ke rapella bana bao esale ba itšetlehile ka mabota ana, 
ba emeng kantle, ba lutseng makoloing a bona, bakeng sa bana 
ba banyenyane, le bakeng sa bohle ba neng ba le kahare. Le 
bao bohle feela, Morena, kea ba rapella.
368 ’Me ke rapella lithapelo tsa ka ho arabeloa, hore U tla ba 
hlohonolofatsa. Pele, Morena, nea e mong le e mong Bophelo 
Bosafeleng. Ke rapela hore ho se be le a mong oa bona ea 
timelang, le a mong.
369 ’Me joale, Ntate, ha re tsebe mohla ketsahalo e khōlō ena e 
tla hlaha. Empa ha re bona lipontšo tsena li hlaha, liketsahalo 
tse Mangolong, e futhumatsa lipelō tsa rōna ho feta tekano. 
’Me kea rapela, Ntate Molimo, hore U tle u re thuse.
370 ’Me ke U rapela ho thusa molebeli oa rōna ea ratehang, 
Moena Neville. Mo etse, Morena, a be mosa ’me a tleloe ke 
matla, le kutloisiso, ’me a nke Lijo tse bolokiloeng tsena a fepe 
likonyana tsa Molimo.
371 Morena, ke U rapela ho re lelekela maloetse hole. A ho 
be joalo, e tle re ha batho ba kula, ba hopole hore Mali a 
Morena Jesu a leng teng joale le a ruileng bokhoni-bohle a 
robetse aletareng, ho etsa pheko. ’Me ke ba rapella ho folisoa 
ka potlako.
372 ’Me ke U rapela ho ba lelekela matla a Satane, ho ba 
nyahamisa, kapa ho leka hore ba thee mekha e mekhelo. Kapa, 
ako lelekele matla ’ohle a sera hole, Morena. Re halaletse nqa 
Lentsoe la Hao. Aba sena, Morena.
373 Hape, Morena, ke U rapela ho nthusa. Ke—ke—ke qala 
ke pōna, Morena. Kea tseba hore ha kea salloa ke matsatsi a 
makaalo. ’Me ke U rapela ho nthusa, ho tšepahala, Morena, 
le ho loka le ho ba le ’nete, ke tle ke khone ho jara Molaetsa 
hakaale kaha ke laotsoe ho jara. ’Me mohla ke tlamehang ho 
beha lihlomo fatše, ke fihla tlase Nokeng, ’me maqhubu a qala 
a khoroha a kena, oho Molimo, ke khone ho neheletsa Sabole 
ena ea khale ea tlang ho tšepahala ka Eona, Morena, ’me a jare 
’Nete. Aba sena, Morena. ’Me, ho fihlela mohlang oo, nthuse ho 
ba matla le ho koena, le ho ba sebete.



48 TŠENOLO EA LITIISO TSE SUPILENG

374 Thusa kereke ea ka. Re hlohonolofatse ’moho, Morena. 
Re ba Hao. Hona joale re utloa Moea oa Hao hara rōna. Rea 
lumela hoba U tla arabela lithapelo tsa rōna. Hoba, re inehela 
ho Uena, ’moho le Lentsoe la Hao, bakeng sa tšebetso ea ka 
matsatsi ’ohle a ho phela ha rōna lefatšeng lena, ka Lebitso 
la Mora Molimo, Jesu Kreste, Mopholosi oa rōna ea ratehang, 
bakeng sa khanya ea Hae. Amen.

Ke…(Molimo a le hlohonolofatse!)…kea 
Mo rata, (ka pelō ea ka eohle),

Hoba A nthatile pele.
375 Molimo a u hlohonolofatse, Moena Neville…?…lula 
temeng…?… 

TIISO EA BOSUPA E TSOELAPELE
376 [U sa tsoa mamela Tiiso Ea Bosupa ea mantlha kamoo e 
reriloeng ka botlalo ba eona Sontaha mantsiboea, Hlakubele 
24, 1963 mane Branham Tabernakele e Jeffersonville, Indiana. 
Moena Branham o ne a le khahlano le tokollo ea khatiso 
ena ea mantlha. Tsatsi le latèlang, Mantaha, Hlakubele 
25, 1963, Moena Branham a ea phaposing ea motele ea 
Moena Fred Sothmann le Moena James Maguire ba neng ba 
ikarabella khatisong ea ditepi mehleng eo. Moena Branham a 
bolella baena bana, “Ha ke batle ha molaetsa ona o lokolloa 
ka tšobotsi ea ’ona.” Hoba a mamele teipi ka seqo, a laela 
baena ho emisa teipi ntlheng e itseng, ’me ntlheng eo (qalong 
ea seratsoana sa nomoro 261) hoa hatisoa karolo e ncha 
e batlileng ho ba bolelele ba metsotso e mashome a mabeli 
(seratsoana 377-415). Ebile karoloana ena e hlongoa litulong 
tsa mafèllo a mantlha (seratsoana 261-373). Khatiso ena ea 
“Tiiso Ea Bosupa” ebile eona feela e lokolotsoeng ho fihlela 
ka 1966. Hoba Moena Branham a falle temeng, lekhotla la 
William Branham Evangelistic Association la eba ntsoeleng ho 
lokolla khatiso ea mantlha Tabernakeleng. Ho tloha mohlang 
oo, ho fumanoa litšobotsi tse peli. Hona joale re matahantse 
molaetsa ona o ekelitsoeng oa Moena Branham teiping e le 
’ngoe, ’moho le “Tiiso Ea Bosupa.” Lentsoe le latèlang leo u tla 
le utloa e tla be e le Moena Branham ka phaposing ea motele 
ka Mantaha, Hlakubele 25, 1963—Mong.]
377 E ka ba ntho e ntle ha a sa tsebe letho ka Eona. Hobane, ha a 
ka khona, a ka qopitsa ntho Eo. Ke maqiti a hae ho etsa joalo.
378 Ka hona, ha ho le joalo, Molimo o E patetse lefatše lohle 
tjena, esita le Leholimō, ha ho mokhoa oa ho E utloisisa, haese 
kamoo Molimo a tlang ho E senola, ka Sebele.
379 Joale ke batla le lemohe, bosiung bona, hore Tiisong eo ea 
Botšelela, ho bile le e—e morero o menahaneng hararō oa Tiiso 
ea Botšelela.
 Morero oa bakalli ba lipere o ne o menahane hararō.
380 Lintho tsena tsohle li fupile morero o menahaneng hararō. 
Hoo ho boela ho re khutlisetsa ho tharō. Le supa, hape, ua 
bona, Litiiso tse Supileng, Linkho tse Supileng, le joalo. Joale, 
ka botharō le ka bosupa, ke nomoro ea Molimo ea lipalo tsa 
Hae ho senola Lentsoe la Hae.
381 Joale lea lemoha, joaloka ho—ho—ho bakalli, joale, ho 
tsoile lipere tse tharō. E ’ngoe e le tšoeu, e ’ngoe e le khunong, 
e ’ngoe e le ntšo. ’Me eaba, ho pere ea bone, khele, li ne li 
tsoakane tsohle. Ua bona, morero o menahaneng hararō.
382 Joale, Molimo o entse hona hoo. Molimo o entse ha O e 
no o romela tau ea Hae, eona e le Lentsoe la Hae, ho loantša 
antikreste.



50 TŠENOLO EA LITIISO TSE SUPILENG

383 Ebe re Mo fihlela a roma pholo mehleng ea—ea lekhathe 
la matšoenyeho, phoofolo ea sehlabelo. ’Me lekhatheng lena la 
matšoenyeho, batho ba ne ba ka etsa hoo feela, mosebetsi feela, 
bokhoba, le ho itèlla sehlabelo.
384 Hape re fumana, mongoaha o hlahlamang, e beng e le 
mongoaha oa bahlabolli, Molimo o romile bohlale ba motho, ho 
kang hlooho ea motho holima Sebata, e leng matla a tsoileng 
ka bahlabolli.
385 Joale na le lemohile? Ntho e ’ngoe le e ’ngoe…Ha ho 
makatse ha batho kajeno ba sa ntse ba phela ka selatsanyana, 
se robalelitseng mongoaha oa mohlabolli, hobane ba e bona 
ka—ka ntlhakemo ea chebo ea bokereke. Ba e bona ho latela 
thuto ea k’holeshe ea thupelo. E kile ea eba mokhoa oa Molimo 
ka mohla, empa re phetse re fetile mono.
386 Joale re kene mongoaheng oa ntsu, tšenolo e tlang ho 
senoloa, ntho eohle. Joale bapisa sena le Tšenolo khaolo ea 
10, temana ea 1 ho isa ho 7. ’Me re tla bona mona ho Tšenolo 
ena, ho Tšenolo mona, 10:1 ho isa ho 7, ho re, “Matsatsing a 
ho utloahatsoa ha Molaetsa oa lengeloi la bosupa, ho ne ho tla 
phetheloa liphiri tsohle tsa Molimo.”
387 Joale rea fumana, hape, tabeng ena, hore Tiiso ea Botšelela, 
ha e manolloa joale, e ne e le bakeng sa morero o menahaneng 
hararō. Joale, merero e ne e le ena.
388 Ntho ea pele, eona, ebile ea baroetsana ba robetseng ba 
tlamehang ho feta lekhatheng la Matšoenyeho ho hloekisoa. O 
ne a lokele ho hlatsuoa libe tsa hae tsa ho se lumele le ho latola 
Molaetsa. Sena, eaba O fetisoa mosebetsing oo lekhatheng la 
Matšoenyeho. Re ba bona ba bitoha mona ho Tšenolo 7, lipakeng 
tsa khaolo ea bo 6 le ea bo 7 mona, o ne a hloekisitsoe, ’me o 
ne a filoe liaparo tsa hae. Joale, eo ha se Monyaluoa. Empa ke 
kereke, batho ba hloekileng ba—ba—ba sa fumanang monyetla, 
mohlomong, ho amohela Molaetsa, kapa ba ile ba foufatsoa 
ke baporofeta bana ba bohata ka mokhoa o itseng. ’Me ha 
ba—ba ka ba fumana monyetla, ’me mohlomong ba ne ba hlile ba 
tšepahetse pelōng. ’Me Molimo o tseba pelō ea bona. ’Me ke bana 
ba hloekisoa, nakong ena.
389 Lea lemoha, nako e ’ngoe ea tlhoekiso, e reretsoe Iseraele, 
mohla a phuthehang. Ke mokhahlelo oa bobeli oo. Molimo o 
hloekisa Iseraele lekhatheng la Matšoenyeho. Hara limilione 
tse phutheha mono, ho tla khethoa likete tse lekholo le 
mashome a mane a metso e mene, ’me ba tla hloekisoa, le bona. 
Molimo o hloekisa Iseraele.
390 Lemohang, hape e be ho hloekisoa ha lefatše lohle. Ho tla ba 
joalo ’me khoeli, linaleli, le tlhaho eohle, li tla hloekisoa. Le bona 
seo e leng sona? Lefatše le ntse le inchafatsa, le a hloekisoa, ho 
itokisetsa Mileniamo. Mileniamo o tla fihla. ’Me, ua bona, sohle 
se tšila se tla hloekisoa mehleng ea Tiiso ea Botšelela.

391 Joale, joale, na lea lemoha? Ho re pulong ea Tiiso ena ea 
Bosupa, e fupile sephiri se menahaneng hararō. Ona ’ona, 
ke se…ke tla bua ’me ke se ke boletse, hore ke sephiri sa 
Lialuma tse Supileng. Lialuma tse Supileng Leholimōng li tla 
rarolla sephiri sena. E tla hlaha hantle ho Tleng ha Kreste, 
hobane Kreste o boletse ho se ea tla tseba mohla A tla khutla.
392 Na le lemohile, mohla Bajuda ba Mo botsang eona? 
Tsebang…E ne e le ha re bapisa Lengolo mona le Mattheu 
24, ho a bapisa le Litiiso tse tšeletseng, Tiiso ea Bosupa e ile a 
tloloa. Hobane, u a bona, Kreste o boletse, “Ho tsebile Molimo 
a Inotši; che esita le Mangeloi.” Ha ho makatse, le hona E 
ne e sa ngoloa. Lea bona, ba ile ba khutsa; ha ho a etsahala 
letho lekhatheng leo. Mangeloi ha a E tsebe. Ha ho tsebe mang 
mohla A tlang ho tla.
393 Empa ho tla fihla e—ho tla fihla e—e Mantsoe a Supileng, 
a Lialuma tsena, a tlang ho senola tšenolo e khōlō nakong eo. 
Ka hona, kea kholoa, ho rōna ba…Haeba re sa E tsebe, ’me 
haeba re…E ke ke ea tsebjoa ho fihlela nakong eo. Empa e 
tla senoloa letsatsing leo, ka hora eo e loketseng ho senoloa 
ka eona. Ka hona, seo re ka se etsang ke ho lula ka tšabo pel’a 
Molimo, le ho Mo sebeletsa, le ho etsa hlohle kamoo re tsebang 
kateng, le ho phela maphelo a lokileng, a Mokreste. Mona, 
joale, re fumana Tiiso ea Botšelela e buletsoe rōna; rea E bona. 
’Me rea tseba hore Tiiso ena ea Bosupa e ke ke ea manolleloa 
pontšeng eohle ho fihlela hora eo.
394 Joale, lebaka le teng la Molimo ho lumella Mantsoe a 
Supileng ana ho utloahatsoa. Hobane, E tšoanela ho fihla, ua 
bona. Kaha e…Re fumana Kreste, Konyana, a ile a nka e—e 
Buka letsohong la Hae, eaba O manolla Tiiso eo ea Bosupa. 
Empa, u a bona, ke sephiri se patiloeng. Ha ho e mong ea Se 
tsebang. Empa, Se—Se, e khema hantle le seo A se boletseng, 
“Ha ho e mong ea tla tseba ho Tla ha Hae.” Hape ba ke ke ba 
tseba sephiri sena sa Lialuma tse Hasupa. Ka hona, u a bona, e 
hokane ’moho.
395 Ha kaalo, rea E utloisisa, kajeno, hore E phutholotsoe 
eohle; empa hona ha ho a phutholloa. Empa eare ke sa lutse 
phaposing ea ka, ’me ka utloa sena…kapa, che ha kea se 
utloa, ke rialo, ho E bona e senohela ho Lialuma tse Supileng 
tsena. Joale, re ka khatha tema hakaalo feela, hantle mono.
396 ’Me joale ke tšepa mang le mang oa lōna a tla sebeletsa 
Molimo a etse ho lokileng. ’Me le Mo rate, bophelo bohle ba 
lōna, le ho Mo sebeletsa. ’Me Molimo o tla hlokomela tsohle tse 
setseng.
397 Joale, mona re fumana, qetellong mona joale, ka mohau oa 
Molimo, hore liphiri tsohle tsa Litiiso tse tšeletseng tse neng li 
tiisitsoe, ’me joale rea utloisisa ’me rea tseba mona hore Tiiso 
ea Bosupa ha e ka ke ea tsebjoa ke bohle pontšeng.

398 Joale, ho Tla ha Hae, horeng ea ho Tla ha Hae, mohla 
tšenyeho ea lefatše, lea tseba. O boletse mono, “Pontso ea 
bofèlo ba lefatše e tla ba efe?” Ho Mattheu 24, mono moo ba Mo 
botsitseng potso eo. O ile a theohela nthong eo. O buile ka Iseraele 
e tla bokelloa joaloka sechaba, temaneng ea 31, ea Mattheu 24:31. 
Empa eaba O qala ka lipapiso, ua bona. Ebe moo le bonang e… 
“Ithuteng ho lekanya maoa a sefate sa feie. Ha le bona se hlahisa 
mahlaku a sona, khele, le tseba ke hona hoba selemo se haufi. ’Me 
e tle re ha le bona ho hlaha sena, tsebang hoba nako e atametse.” 
Ua bona, Iseraele e phuthehela lehaeng la eona. Empa, lea elelloa, 
O tlotse tšenolo ea Tiiso ena ea Bosupa.
399 ’Me mona, eitse ha Tiiso ea Bosupa, eitse ha A E manolla, 
O boetse a E tlola, ua bona. Ka baka leo re ka bona hore Ke 
sephiri se shoetseng, ka hona hora ea ho tsebisoa ha sephiri 
sena ha eso fihle. Ka hona, re bohole bona, ’me Ho setseng ho 
tla tsebjoa hantle nakong e batlileng ho ba eo Jesu a tla hlaha 
lefatšeng ka eona hape, bakeng sa Monyaluoa oa Hae, kapa 
sohle se hlahang nakong eo. Joale, ho fihlela nakong eo, ha 
rapeleng bohle, re phele ka ho loka, ka ho tsepama, maphelo a 
Bokreste, ho shebella ho Tla ha Hae.
400 Joale teipi ena ha e ka oela matsohong a batho ba itseng 
nqa e ’ngoe, se leke ho bopa mokha oa mofuta ka eona. Seo u 
ka se etsang feela, tsoelapele ho sebeletsa Molimo. Hobane, 
sephiri sena se seholo hoo Molimo o sa lumellang le Johanne 
ho Se ngola. Se ile sa luma, empa A…ka tsebo hore, re 
tšepisitsoe ho itsoe Se tla manolloa. Empa, ho fihlela nakong 
ena, ha Se eso manolloe.
401 ’Me joale re motlotlo ho Molimo ka seo A re bontšitseng 
sona. Esale ke lula holimo mono ka phaposing matsatsi a robeli. 
’Me Molaetsa oo ke sa tsoa le hlalosetsa ’ona, bongata ba lōna 
mona bo tla utloisisa. ’Me ke tšepisitse ka re ho etsahala ho 
hong, ntho ea moea, ka linako tsohle, ke ne ke khotsoe hoba le a 
e fosa. ’Me eona ke ena; ke netefatso ea makhonthe ea koahollo 
ena ea Mangolo a romeloang ke Molimo.
402 Hobane, le pele re kena ho Eona, ka na ka tloha ka ea 
bophirima, Morena a mpontšitse pono tsatsi le leng, ha 
e batlile ho ba hora ea leshome, hoseng ho hong. ’Me eaba 
ke fihla koana ’me ka e hlalosa mona, hore ke e bone; ke sa 
tsebe seo e neng e le sona. E ne e le senkhome sa Mangeloi a 
supileng. Re tla e hopola. Le tla e fumana teiping, e bitsoang, 
Ke Nako Efe, Monghali? Be, joale, ke sona seo le se bonang 
hantle joale. Mangeloi a supileng…Ke ne ke le koana 
bophirima.
403 Le sa hopola, baromuoa ba banyenyane; ba ile bochabela. 
Baromuoa ba bobeli, maeba, nonyana e batlang e le kholoanyane, 
ba ile bochabela. ’Me ka ntoo talima…Ba le ’moho le ’na, ka 
linako tsohle. E ne e le Khulo eo ea Pele le ea Bobeli.

404 Joale, ea Borarō e hlahile bophirima, e haola ka lebelo 
le tšabehang, le nyarosang, ’me A mphahamisa. E ne e le ho 
khutlela bochabela, ka sephiri sa Litiiso tsena tse Supileng. 
Joaloka ha e boletse e—e torong ea Junior Jackson, eo Morena 
a ntumeletseng ho mo koahollela eona mono, “Kahara 
piramide eo, ho ne ho ena le Lejoe le lesoeu ho sa ngoloa 
letho holima lona.” Ka tlameha ho ea bophirima ke hona, ho 
holehana le Molaetsa oa Mangeloi ana, ho khutlela mona ho E 
senolela kereke. Hopolang, ke itse, “Lintho tse latelang tse tla 
hlaha e tla ba kerekeng mona.” Ke hantle feela.
405 Ntho e ’ngoe, ke batla hore le elelloe se hlahileng. ’Me ha 
u mametse teipi, eo ea Ke Nako Efe, Monghali?, le tla lemoha 
hoba Lengeloi le leng le ne le tsoteha ho ’na. A Mang a 
bonahetse a tloaelehile. Empa Lengeloi lena e ne e le Lengeloi 
le tsoileng ka mahetla. Le le letsohong la ka le letšehali, 
kahara senkhome ka sebopeho sa piramide.
406 ’Me, le hopole, e ne e le kahara piramide, moo Lefika le 
mohlolo le lesoeu le neng le sa ngoloa. ’Me Mangeloi a nkuka 
a nkenya piramideng eo ea ’Ona, liphiri tsa Molimo li tsejoa 
ke ’Ona feela. ’Me, joale, Bao e ne e le Baromuoa ba tlileng ho 
koaholla piramide eo, kapa Molaetsa oo oa lekunutu la Litiiso 
tse Supileng tsena tse robetseng kahara piramide.
407 Joale, Lengeloi, le neng le le letsohong la ka le letšehali, 
hantle e tla be e le la ho qetela, kapa Lengeloi la bosupa, hola 
re ka A bala ho qala ho le letšehali ho ea ho le letona. Hobane, 
Le ne le le letsohong la ka le letšehali; ’na ke Le shebile, nqa 
bophirimela, Le e tla bochabela, ke ka ho le letšehali. Ka 
hona, e tla be e le Molaetsa oa Lengeloi la ho qetela, keha le 
hlile le hlahile ka mahetla. Le hopola kamoo ke itseng Le ne 
le hlomme ea Lona, hlooho ea Lona e qethohile; le mapheo 
a Lona a maholo, a nchocho; le kamoo Le fofetseng ho ’na 
hantle. Joale, eo ke Tiiso ena ea Bosupa. E sa le ntho e tsoileng 
ka mahetla. ’Me re a…Ha re tsebe seo E leng sona, le joale, 
hobane ha Ea lumelloa ho qhaqholloa.
408 Empa joale, e mong le e mong oa lōna ka kopanong o 
lemohile hoo, hore ebile kopano e kakang! Mang le mang o 
bonahetse a eme ka litšetšekoane. ’Me e mong le e mong a 
eme mathokong mona, ka hora ea pele, ea bobeli thapama, ho 
emela menyako ho buloa, le ho fihla mona kapele. Ho itšetleha 
ka mabota; litho li honyela mesifa, le ntho eohle.
409 Ke eng? E ne e le Moea o Halalelang o romelang Baromuoa 
bana, ’me esale Ba re senolela Eona. ’Me hape le lemohe kamoo 
E nyallaneng le Lentsoe, ka nèpo.
410 ’Me hape ho le tsebisa bohle e le ’Nete ena, O e lepile 
nkare—nkare likhoeli tse peli joale, kapa ho feta, pele e ka 
etsahala. Hono, ka ea bophirimela, ke sa E tsebe; ho khutlela 
koano ka koahollo kamoo A E ntšitseng. Joale hopolang, 

ponong, ha A mpolella le letho ponong nakong ha A 
mphahamisa. Ke ne ke tšohile, ke tšaba hore ke tla shoa, ho 
bolaoa ke ho qhoma. Lea bona, ha Ba khona ho etsa hoo.
411 Koahollo e tlile hantle feela ha ke E hloka, e ne e le ka 
phaposing, ’me ke E abile hantle feela kamoo A E ntšitseng 
kateng.
412 Joale, lea bona, metsoalle, lipono ha li hlolehe. Li 
phethahetse ka mehla. Ke ’nete e tiileng hantle feela.
413 Joale, pono, kopanya le Lentsoe, kopanya le histori, 
kopanya le mengoaha ea kereke, le tsohle, li momahana ’moho. 
Ka hona, nka bua ke tiile, hoo, ho latela kutloisiso ea ka e 
khabane, le ho latela Lentsoe la Molimo, le pono, le tšenolo, 
koahollo ea eona ke HO RIALO MORENA.
414 Joale, Morena a le hlohonolofatse bohle, e mong le e mong, 
ka monono ruri, re sa ema joale ho bina thoko ena ea khale ea 
kereke. Molimo a le hlohonolofatse, e mong le e mong. Amen.
415 [Moena Branham o eketsa mela e latelang e mene, e 
qotsitsoeng liratsoaneng tsa 374-375 tsa Molaetsa oa hae 
mantsiboea a fetileng, Hlakubele 24, 1963—Mong.]

Ke…(Molimo a le hlohonolofatse!)…kea 
Mo rata, (ka pelō ea ka eohle),

Hoba A nthatile pele.
 Molimo a u hlohonolofatse, Moena Neville…?…lula 
temeng…?… 

